
سانە ملیۆنێک گەشتیار 
دەچنە سەیرانگاکانی 

ھەڵەبجە

رۆژنام�ی�کی ئابوریی� ژووری بازرگانی و پیش�سازی سل��نی ب�ویدەکات�وە   | ژمارە 24   2023-5-16 http://www.sulcci.com

5
بۆ یکم جار ل سلمانی

مۆدرنترین پرۆژەی نیشتجبون

چوار ریانی سرچنار، تنیشت دادگای سلمانی

 ریکلام

رێگاکانی ھاتوچۆ 
شاڕەگی ئابوری و بازرگانین
3

سلێمانی شارێکی ئارام 
بۆ گەشتیاریی

16 14 4

کوردستان 
پڕە لەکانزا 

سلێمانی ئێستاو 
سلیمانی جاران! 

بەمەبەستی پتەوکردنی پەیوەندییەکانی 
بازرگانی و وەبەرھێنان لەنێوان دەوڵەتی 
عێراق و ئیمـــارات کۆڕبەندێکی ھاوبەش 
ئەنجامدرا، کە ســـەرۆکی یەکێتی ژوورە 
بازرگانیەکانـــی دەوڵەتـــی ئیمارات تیا 
ئامادە بوو، جێگری ســـەرۆک وەزیرانی 
عێـــراق و وەزیـــری بازرگانـــی عێراق و 
پیشەسازی  بازرگانی و  ژووری  سەرۆکی 

سلێمانی تیایدا بەشداربون.

ســـیروان محەمەد، ســـەرۆکی ژووری 
ســـلێمانی  پیشەســـازی  بازرگانـــی و 
لەمبـــارەوە رایگەیاند "لەشـــاری بەغدا 
بەشداریمان کرد لەکۆڕبەندی بازرگانی و 
کە  ئیماراتـــی  عێـــراق  وەبەرھێنانـــی 
ئیماراتیەکان  لەکۆمپانیـــا  ژمارەیـــەک 
ژوورە  یەکێتـــی  بەســـەرۆکایەتی 
بازرگانیەکانی ئیمارات ئامادە بوون، بۆ 
زیاتر بەھێزکردنی پەیوەندییەکان  لەگەڵ 

عێراق و ھەرێمی کوردستان".

ڕۆژی  "لەیەکـــەم  راشـــیگەیاند 
لەگـــەڵ  گفتوگۆمـــان  کۆڕبەندەکـــەدا 
کۆمەڵێـــک لەکۆمپانیاکانـــی ئیمـــارات 
کـــرد بۆ بەھێزکردنـــی کاری بازرگانی و 
ســـلێمانی و  لەشـــاری  وەبەرھێنـــان 
پشـــتیوانی کردنیـــان بۆ ھـــەر کارێک 

بیانەوێت ئەنجامی بدەن".

ئاماژەی بەوەشـــدا لەگەڵ کۆمپانیای 
ئیعمـــاری ئیماراتی کۆبومـــەوە و داوام 
لێکردن وەبەرھێنان لە شاری سلێمانی 
بکەن کە دەتواندرێت ھاوکری تەواویان 
بکرێـــت و کارئاســـانیان بـــۆ بکەین تا 
بتوانـــن کاری وەبەرھێنان ئەنجام بدەن 
، بەخۆشـــحاڵەیە بەڵێنیاندا کە جاری 
داھاتوو بێنە شـــاری سلێمانی گفتوگۆ 
بکەن لەسەر کاری وەبەرھێنان چاویان 
بە لایەنە پەیوەندیـــدارەکان بکەوێت و 

پەیوەندیەکی بەھێز دروستبکەن.

ژووری بازرگانی (٢٤) سێ شەممە ٢٠٢٣/٥/١٦ژووری بازرگانی  (٢٤) سێ شەممە ٢٠٢٣/٥/١٦

ئا: بازرگانی و پیشەسازی

ســـەرۆکی ژووری بازرگانی و پیشەســـازی 
کـــە  دەکات  بـــەوە  ئامـــاژە  ســـلیمانی 
ئەمـــڕۆ لەجھیانـــدا یەکێـــک لەپێوەرەکانی 
ئـــاوەدان و  وتێکـــی  جیاکردنـــەوەی 
باشی و  پاشکەوتوو،  لەوتێکی  پێشکەوتوو 
خراپـــی رێگاکانی ھاتوچۆو گواســـتنەوەو 
گەیاندنە، ئەو دەڵێت "ھەرێمی کوردســـتان 
ھەڵکەوتەیەکـــی ســـتراتیجی و گرنگی ھەیە 
بۆ ئەوەی ببێتە شـــاڕێی بازرگانی چەندین 
وتی نزیک و دوور، بەم رێگکانی ھاتوچۆو 
ئامڕازەکانی گواستنەوەی لەئاستی پێویستدا 

نین بۆ ئەوەی ئەو رۆڵە ببینێت".

ژووری  ســـەرۆکی  محەمـــەد،  ســـیروان 
بازرگانی و پیشەسازی سلیمانی بەڕۆژنامەی 
"بازرگانی و پیشەســـازی" راگەیاند ھەرێمی 
کوردستان پێگەیەکی ســـتراتیجی و گرنگی 
ئابوری ھەیـــە لەبەرئـــەوەی خاڵی بەیەک 
گەیاندنی وتانی ســـوریاو تورکیاو ئێران و 
شـــارەکانی باشورو ناوەڕاستی عێراقە، ئەم 
ھەڵکەوتـــەی جوگرافی وایکـــردووە ھەموو 
ئەو وتانە لەڕووی بازرگانییەوە ببەســـتێت 
بەیەکەوە، بەم ئەوەی لەئاســـتی خواستی 
بازرگانانی ھەرێمدا نییە رێگاکانی ھاتوچۆیە، 
ئەو وتـــی "ئێمـــە لەھەرێمی کوردســـتان 
بەندەرمان نیە تا بتوانین بازرگانی لەڕێگەوە 
ئەنجام بدەین، ھێڵی ئاسنینشـــمان نیە کە 
بتوانیـــن کاکان بەئاســـانی بگوازینـــەوە، 
لەجیھانـــدا ئەو وتانەی کـــە چواردەوریان 
وشکانیییە سەرنجیان لەسەر ڕێگاو بانەکانە  
بۆ ئـــەوەی  بازرگانییان بەرەو پێش بەرن، 
ئێمـــە نەمانتوانیـــوە تۆڕێـــک لەڕێگەوبانی 
ســـەردەمیانە بنیاتبنێیـــن کە کوردســـتان 
بکاتە چەقی بازرگانـــی ولاتانی دەوروبەرو 
دوورتریـــش، لەھەمانکاتیشـــدا، کارگۆکانی 
ھەرێمی کوردســـتان نرخیـــان زۆر بەرزە، 
ئەمـــەش  وای کـــردوە بازرگانـــان نەتوان 
لەو  ڕۆژانەیان  پێداویســـتیەکانی  زۆربـــەی 

ریگایانەوە بھێنن".
وتیشـــی "دەبـــوو حکومەتـــی ھەرێمـــی 
کوردستان ھەر زوو بیری لەوە بکردایەتەوە 
ئەو ڕێگایانـــەی کە پەیوەســـتە بەوتانی 
دراوسێوە گرنگی زیاتری پێبدات،بەتایبەتی 
ئەو رێگایانـــەی دەچنەوە بـــۆ تورکیا یان 
ئێران و ســـوریاو ســـارەکانی ناوەڕاســـت و 
باشـــوری عێراق وەک پێویست نین، دەبوو 
شەقامی سەربەخۆو تایبەتی دروستبکردایە 
بـــۆ بارھەڵگرەکان، بەم نـــەک ھەر ئەمە 
نەکراوە، بەداخەوە ھەندێکجار کەمتەرخەمی 
لەم بوارەدا گەشـــتوەتە ئاستێک کە گرفتی 
ھاتوچـــۆ لەنێـــوان شـــارەکانی ھەرێمـــی 
کوردستان خۆیدا ســـەریانھەڵداوە، ئەمەش 
وایکـــردوە بازرگانـــان دڵگران بـــن لەوەی 
حکومـــەت و وەزارەتـــە پەیوەندیـــدارەکان 
کەمتەرخـــەم بـــوون لەو شـــەقامانەی  کە 
بازرگانیەوە،  بەکەرتـــی  ھەیـــە  پەیوەندی 
ئەم بابەتەش زیانـــی گەورەی لەحکومەت و 
ئـــەو بازرگانانە داوە کە لەنێوان وتان کار 

دەکەن".
ســـەرۆکی ژوور ئـــەوە رووندەکاتەوە کە 
بازرگانان لەڕێگەی ڕوسماتەوە پارەیان داوە 
بۆ چاککردنی رێگەو بانەکان بەم شتێکی 
ئەوتۆ نەکـــراوە، ئەو وتی "لەســـوتەمەنی 
ســـامانە  وەرگیـــراوە،   دۆلار   ١٠ تەنـــی 
سروشـــتیەکان ئـــەم پارەیـــەی وەرگرتوە، 
دەبوایە تەرخان بکرایە بـــۆ ڕێگاوبانەکان، 

بەرپرسیارن  پەیوەندیدارەکان  وەزارەتە  کە 
لەنۆژەنکردنەوەی شەقامەکان و دروستکردنی 
شـــەقامی نوێ، ئەگەر ئەمە بکرێت ھەرێمی 
کوردستان لەڕووی ئابوریەوە سودێکی گەورە 
دەبینێت، بەم بەداخەوە  ئەو پارەیە نەدرا 
دروســـتکردن و  پەیوەندیدارو  بەوەزارەتـــی 
نوێژەن کردنەوەی ئەو شـــەقامانە نەچوونە 

بواری جێبەجێ کردنەوە".
وتیشـــی "بابەتێکی دیکـــە بریتیە لەوەی 
ئێمـــە ڕۆژانـــە بازرگانـــان و پیشەســـازان 
بەتایبەتـــی ئەوانەی کە بەرھەمی ناوخۆیان 
ھەیەو لەسلێمانییەوە دەینێرن بۆ شارەکانی 
ھەولێـــرو دھۆک یان لەوێـــوە  دەیھێنن بۆ 
ســـلێمانی، بەردەوام سکای ئەوەیان ھەیە 
کە لەنێوان شـــارەکانی ھەرێمی کوردستان 
بڕێـــک  دەکرێـــت و  گومـــرگ  بارەکانیـــان 
پارەیان لێدەســـەندرێت، ئەمە بووەتە ھۆی 
دروســـتبونی  لێکدابڕان لەنێوان سلێمانی و 
شـــارەکانی دیکـــەی ھەرێمی کوردســـتان، 
ھەندێکجار بارودۆخی سیاســـی یارمەتیدەر 
نەبووە بۆ رەخســـاندنی کەشـــیکی گونجاو 
بۆ جموجۆڵـــی بازرگانی، ئەمەش وایکردوە 
بازرگانـــان و خاوەن کارگەکان  زەرەرمەندی 

یەکەم بن".
ســـیروان محەمەد باس لـــەوە دەکات کە 
ھەرێمی کوردستان و دەروازە سنوورییەکانی 
دەتوانن رۆڵێکـــی گەورەترو گرنگتر ببینن و 
ببنە راڕەوی وشکانی بۆ بەستنەوەی وتانی 
بەولاتانی  ئاســـیا  ناوەڕاســـتی  رۆژھەت و 
رۆژئـــاوای ئاســـیاو ئەوروپـــاوە، ئەو وتی 
"پێویستە حکومەتی ھەرێم  سەرجەم ڕێگا 
وشـــکانیەکانی نێوان تورکیاو سوریاو ئێران 
بۆ شـــارەکانی ھەرێمی کوردســـتان نۆژەن 

بکاتەوە، کارئاســـانی بکات بـــۆ بازرگانان و 
بەربەســـتەکان ھەڵبگرێـــت، لەپارێزگاکانی 
باشـــورو ناوەڕاســـتی عێراق ئەم کێشەیە 
نیە، ئێمە کە بارێکمان بۆ دێت لەبەسرەوە 
یان لەبەندەرو دەروازەکانی ژێر دەســـەتی 
حکومەتـــی ناوەندەوە، ھیـــچ ڕێگریەک نیە 
لەشارێکەوە بۆ شارێکی تر، بەداخەوە ڕەوشی 
سیاسی وای کردوە  لە ھەڕێمی کوردستان 
لە نێوان شارەکانیشدا ئەم کێشەیە دروست 
ببێت، ئەو کایانەی لەباشـــورو ناوەڕاستی 
عێراقەوە دێتە ھەرێمی کوردستان جارێکی 
دیکـــە پشـــکنینی بـــۆ دەکرێـــت و گومرگ 
دەکرێتـــەوە، ئەمـــە نیگەرانـــی بازرگانانی 
لێکەوتۆتەوە، بەم ئەو کایانەی لەھەرێمی 
کوردستانەوە دەچێت بۆ شارەکانی باشوری 
عێـــراق ھیچ کێشـــەیەکی نیـــە، نەگومرگ 
دەکرێتەوە نەپشکنینی دووبارە بۆ دەکرێت، 
پشت دەبەستن بەو پشـــکنین و پسونەی 
لـــە دەروازە ســـنوریەکانەوە بۆیان کراوە، 
ھەربۆیـــە وەک لەڕاگەیاندنەکانەوە گوێمان 
لێدەبێت و بازرگانانیش ئاگادارن، ڕۆژ بەڕۆژ 
کوردستان  ھەرێمی  ســـنوریەکانی  دەروازە 

بەرەو پوکانەوە دەڕوات".
دەکات  لـــەوە  جەغـــت  ژوور  ســـەرۆکی 
رێگاكانـــی ھاتوچۆ بەشـــاڕەگی ئاوەدانی و 
ئابوری و  ژێرخانـــی  بازرگانـــی و  گەشـــەی 
پێـــوەری پێشـــكەوتن یان پاشـــكەوتوویی 
وتان دادەنرێن. لەكوردستاندا رێگاوبانەكان 
لەو ئاســـتەدا نین كە كەرتـــە ئابورییەكان 
پێویستیانەو بەئاست نزمترین خزمەتگوزاریی 
ئەم  بەھێزكردنی  دادەنرێـــت،  كوردســـتان 
ژێرخانە لاوازو داخوراوە پێویستی بەپلان و 
سیاسەتێكی ئابوریی درێژخایەنە بۆ ئەوەی 

ھەرێمی کوردستان ببێتە پردی پەڕینەوەی 
کاو شـــمەک لەنێـــوان وتـــان، ئەو وتی 
"ئێستا ئەو بارھەڵگرانەی لەتورکیاوە دێنە 
ھەرێم یان ئـــەو کایانەی لەباشـــماخەوە 
دێن، مەرج نیە ھەموو کاکان لەبازاڕەکانی 
ھەرێمی کودســـتان ساغ بکرێنەوە بەشێکی 
زۆری ئەچێت بۆ تورکیاو ئێران و سوریا یان 
ناوەڕاست و باشـــوری عێراق، لەم ماوەیەدا 
کـــە لەلایەن ھاوتیانەوە ڕێـــگاکان گیران، 
بارھەڵگـــر ھەبـــوو ١٥  ڕۆژ ڕاگیـــرا، ئەم 
بارھەڵگرانە ناتوان لەڕێگای کەرکوکەوە بێن 
لەبەرئەوەی ڤیزەیان نیە، من ئاگادارم چەند 
بازرگانێک بارێکی ھەبووە  گواســـتوێتیەوە 
بـــۆ ١٢  ئۆتۆمبیلـــی کیـــای بارھەڵگر، کە 
ئەمەش تێچویەکـــی زۆری دەبێت و زۆرجار 
کاکان خـــراپ دەبـــن لەکاتـــی داگرتـــن و 
بارکردنەوە، چارەســـەرکردنی ئەم کێشانە 
ئاســـانە لەبەرئەوەی بـــازرگان پارەی داوە 
پێویستە  بەوەزارەتی سامانە سروشتیەکان 
وەزارەتی سامانە سروشتیەکان ئەو پارەیە 
بگەڕێنێتەوە بۆ لایەنـــی پەیوەندیدار تاکو 
بەزووترین کات شەقامەکان نۆژەن بکرێنەوەو 
ڕێـــک و پێک بکرێن، یاخـــود بودجەیەک بۆ 

ڕێگاکان تەرخان بکرێت".
وتیشـــی "دەروازەکانی سنوری پارێزگای 
سلێمانی، باشماخ و پەروێزخان زۆربەی باری 
ترانزێتی لێوە ھاتووە، بەتایبەتی دەروازەی 
باشماخ لەبەرئەوەی  کرێی گواستنەوە لەناو 
ئێران ھەرزانە، حکومەتـــی عێراقی بڕیاری 
داوە دۆلار بەنرخـــی فەرمی بشـــکێنێتەوە 
بـــۆ بازرگانـــەکان ئەو مەنەفێســـتانەی کە 
لەبەندەر عەباســـەوە دەنێرێـــت حکومەتی  
عێراقی گرنگی پێ نادات و دۆلار ناگۆڕێتەوە 

بەنرخی فەرمـــی، لەبەرئەوەی  ئێران لەژێر 
گەماڕۆکانی ئەمریکادایە، ئەمەش بوەتە ھۆی 
ئەوەی بازرگانەکان بچنەوە بۆ شـــارەکانی 
خوارووی عێـــراق یان بەنـــدەری عەقەبەو 
دەروازەی ئیبراھیم خەلیل لەبەرئەوەی زۆر  
قورسە بازرگان لەبازاڕی ڕەشدا دۆلار بکڕێت 
بـــە ١٤٦و ١٤٧ ھەزار دینـــارو ٣٠٠ بۆ ٤٠٠ 
دۆلاریـــش عمولە بدات، ئەمەش بوەتە ھۆی 
لەدەروازەکانی  بازرگانـــان  دوورکەوتنەوەی 

سنوری پارێزگای سلێمانی".

ســـەرۆکی ژوور ئاماژە بـــەوە دەکات کە 
بابەتی گۆڕینەوەی دینـــار بەدۆلار بەنرخی 
فەرمـــی بابەتێکـــی نێودەوڵەتییـــە، ئـــەو 
بازرگانانەی لەبەندەر عەباســـەوە لەکۆماری 
ئیســـلامی ئێران بـــار دەھێنـــن، نەک ھەر 
دۆلاریـــان بەنرخی فەرمی پێنادرێت، بەڵکو  
لەئێســـتادا ھیچ بازرگانێک ناتوانێت بڵێت 
کام لەبەندەر عەباس ھەیـــە لەبەرئەوەی 
یەکسەر حســـاب بانکیەکەی بلۆک ئەکەن، 
ئەو وتـــی "ئەمـــە ھەنگاوێکە بـــۆ ئەوەی 
بازرگانان بچنەوە دەروازەکانی ناوەڕاســـتأو 
باشـــوری عێـــڕاق، ئەوەنەی من ئـــاگادارم 
وەکالەتەکانی بابەتە خۆراکیەکان زۆربەیان 
بارھەڵگرەکان  ڕۆژانە  ســـلێمانین،  لەشاری 
لەگەنجینەکان  دەھێنن  بارەکان  لەبەسرەوە 
دایئەنێـــن و جارێکی تر بەرھەمەکان پەخش 
دەکەنەوە بۆ شارەکانی ناوەڕاست و باشوری 
نەبونـــی گەنجینـــەی ھەڵگرتنی  عێـــراق، 
کاکان لەشـــارەکانی عێـــراق وایکردوە کە 
بازرگانەکە ناچار بێت بارەکەی بھێنێتەوە بۆ 
گەنجینەکانی ھەرێمی کوردستان، بەتایبەتی 
لەبەرئەوەی  سلێمانی،  شاری  گەنجینەکانی 
دروســـتکراوەو  جیھانـــی  بەســـتانداردی 
پاکوخاوێنەو شیاوە بۆ ھەڵگرتنی کاکان، 
دەیـــان بازرگانـــی تر ھەن کـــە کاکانیان 
گەنجێنەکانیان  ھەڵگرتوە  عێراق  لەباشوری 
شـــیاو نیە بـــۆ ھەڵگرتنی ئـــەو  کایانەی 
کۆمپانیـــا  دەیھێنـــن،  وت  لـــەدەرەوەی 
جێھانیەکان قبوڵی ناکـــەن بەرھەمەکانیان 
توشـــی زیان و تێکچون بێـــت بەھۆی خراپ 
ھەڵگرتنـــەوە، ھەر بازرگانێک پابەند نەبێت 
بۆیـــە  لێدەســـەندرێتەوە،  وەکالەتەکـــەی 
دەبێت کاکان لەشـــوێنی شیاو ھەڵبگرن، 
ژووری  گەنجینەکانی  پڕۆژەی  خۆشبەختانە 
بازرگانی و پیشەســـازی ســـلێمانی باشترین 
شـــوێنە بـــۆ ھەڵگرتنـــی کاکان و زۆربەی 
جار نوێنـــەری کومپانیـــا جیھانیەکان دێن 
بـــۆ ســـەیری کاکان، ئەمـــەش  وایکردوە 
ئەو بەرھەمانەی لە بەندەری عەقەبەشـــەوە 
ســـلێمانی  لەگەنجینەکانی  عێـــراق  دێنـــە 

ھەڵبگیرێت".
ئاســـایی  بەلیکەوتەکانـــی  ســـەبارەت 
پارتی و  نێوان  پەیوەندییەکانـــی  بوونەوەی 
یەکێتی و رێیکەوتننامـــەی نێوان حکومەتی 
ھەرێم و حکومەتی ناوەندی عێراق سەبارەت 
بەفرۆشـــتنی نـــەوت، ســـەرۆکی ژوور وتی 
"ئاشـــتەوایی نێوان حیزبە ســـەرەکیەکانی 
کوردســـتان دەبێتە ھۆی زیادبونی جوڵەی 
بازاڕ، ئێمە دڵخۆشین بەگەڕانەوەی بەڕێزان 
وەزیران و  ئەنجومەنـــی  ســـەرۆکی  جێگری 
وەزیرەکانـــی یەکێتـــی بـــۆ کۆبونەوەکانی 
ئەنجومەنـــی وەزیـــران ئەمـــەش جوڵـــەی 
بازاڕ زیاد دەکات و شـــتێکی دڵخۆشـــکەرە، 
پەیوەندیەکانـــی نێوان ھەرێـــم و حکومەتی 
ناوەندیـــش زۆر گرنگـــە، چونکە گەشـــەی 
ئابوری بەبێ  ئاشتی و سەقامگیریی و ئارامی 

بەدینایەت".

سەرۆکی ژووری بازرگانی و پیشەسازی سلێمانی:
رێگاکانی ھاتوچۆ شاڕەگی ئابوری و بازرگانین 

کۆربەندی ئابوری ئیماراتی – عێراقی
بە بەشداری سەرۆکی ژوور بەڕێوەدەچێت

ھەرێمی کوردستان 
پێگەیەکی 

ستراتیجی و گرنگی 
ئابوری و بازرگانی 
ھەیە لەبەرئەوەی 

خاڵی بەیەک 
گەیاندنی وتانی 
سوریاو تورکیاو 

ئێران و شارەکانی 
باشورو ناوەڕاستی 

عێراقە، بەم 
ئەوەی لەئاستی 

خواستی بازرگانانی 
ھەرێمدا نییە 

رێگاکانی ھاتوچۆیە
 سیروان محەمەد

عێراقی  ”ئاســـمانی  دروشمی  لەژێر 
نوێ دەرفەتێک بۆ داھاتوو“، لەشاری 
دیدارو  خولی  ســـێھەمین  ســـلێمانی 
کۆنگـــرەی گەیانـــدن و ئەلکترۆنیات و 
کەناڵەکانی بیستن و بینین و ڕاگەیاندن 
ســـلێمانی و  پارێزگاری  بەئامادەبونی 
دەســـتەی  ئەنجومەنـــی  ســـەرۆکی 
راگەیاندن و پەیوەندی و سەرۆکی ژووری 
ســـلێمانی و  پیشەســـازی  بازرگانی و 
فەرمانگە  بەڕێوەبـــەری  ژمارەیـــەک 

حکومیەکان و خاوەنکار بەڕێوەچوو.

لەدیدارەکەدا زیاتر لە ٢٠ کۆمپانیای 
ڕاگەیاندن و  بەپەیوەنـــدی و  تایبـــەت 
ئەلکترۆنیات بەشـــداریان تێداکرد بۆ 
نمایشکردنی نوێترین بەرھەمەکانیان.

ھەڤاڵ ئەبوبکر، پارێزگاری سلێمانی 
لەوتەیەکدا ڕایگەیاند ”شاری سلێمانی 
یەکێکە لەشـــارە ئارامەکان، لەچەند 
ڕابردودا پەیڕەوی سیاسەتی  ســـاڵی 
ســـەرمایەگوزاری و  ھەمەڕەنگـــی 

وەبەرھێنـــان و بازرگانـــی و ئابوریمان 
کـــردووە، زۆربەی کۆمپانیـــا گەورە 
جیھانیـــەکان لەئەمریـــکاوە تا چین و 

ھیندستان و روســـیاو وتانی ئەوروپا 
لەپارێزگای سلێمانی وەبەرھێنانی زۆر 
گەورەیان ھەیە کە پێداویستی ھەموو 

بازاڕی عێراق دابین دەکەن“.
ئامـــاژەی بەوەشـــدا ”گەنجینـــەی 
ســـتراتیژمان ھەیە لەســـەر ئاســـتی 

بەدەستپێشـــخەری  کـــە  عێـــراق، 
پیشەســـازی  و  بازرگانـــی  ژووری 
ســـلێمانی دروســـتکراون و دەتوانێت 
لەکۆگاکانیدا بۆ چەندین مانگ ھەموو 
پێداویستیەکانی خەڵک لەپارێزگاکانی 
ھەرێم و عێـــراق دابین بـــکات، وەک 
لەکاتی سەرھەڵدانی کۆرۆنادا  ئەوەی 
بینیمان جوڵـــەی بازرگانی لەجیھاندا 
وەستا، بەم لێرە ئاڵوگۆڕی بازرگانی 
نەک ھەر نەوەســـتام بەڵکو چەندین 
قات زیادیکردو لەھیچ بوارێکدا گرفت 

نەبوو“.

لای خۆشـــیەوە ســـیروان محەمەد 
سەرۆکی ژووری بازرگانی و پیشەسازی 
ســـلێمانی ڕاگەیانـــد ”کردنەوەی ئەم 
جـــۆرە دیدارانە گرنگـــی زۆری ھەیە 
نوێگەری  تازەترین  نمایشـــکردنی  بۆ 
تەکنیـــک و تەکنەلۆژیاو بەرھەمھێنانی 
کاری گەیاندن و ڕاگەیاندن و نمایشکردنی 

بۆ وەبەرھێنەران و ھاوتیان“.

یاســــین ڕە حیم، جێگری ســــەرۆکی 
ژووری بازرگانی و پیشەسازی سلێمانی 
لەکۆنگرەیەکی رۆژنامەوانیدا رایگەیاند 
"ئێمە لەژووری بازرگانی و پیشەسازی 
ئەرکێکــــی ئەخلاقیمان ھەیە بەرامبەر 
پڕۆژانــــەی  ئــــەو  بەئەندامانمــــان و 
کار  ســــلێمانیدا  پارێزگای  لەسنووری 
دەکەن، وەک ناشــــمانەوێت بارگرانی 
لەسەر شانی ھاوتیان دروست ببێت، 
داواکاریشــــین حکومــــەت رێگەنەدات 
پەلەوەرییــــەکان  کێڵگــــە  خاوەنــــی 
بەھۆی رێگریی لەچوونی مریشــــک بۆ 
ناوەڕاســــت و خوارووی عێراق، تووشی 

زیان بن".
 راشــــیگەیاند "ئێمــــە چەندین جارە 
لەبارەی کێشــــەکانی کەرتی پەلەوەر 
ئەوەیە  مەبەســــتمان  کۆدەبینــــەوە، 
بازرگانان و خاوەن پرۆژەکان توشــــی 
پێویســــتە  نەبن،  مایەپوچبون  زیان و 
ئیدارەی خۆجێی سلێمانی و  حکومەتی 
ھەرێم بەرپرســــیاریەتی ھەڵبگرن، لە 
کاتی خستە بازاڕی مریشکەوە رێگری 
لە ناردنی بۆ باشورو ناوەڕاستی عێراق 
نەکرێت، داواکارین جەنابی پارێزگاری 
ســــلێمانی و بەرێز قائیمقامی سلێمانی 
بێنە ســــەر خەت و ھەوڵی چارەســــەر 

کردنــــی ئەم کێشــــەیە بــــدەن، وەک 
ناتوانین پاڵپشتی دارایی ئەم بەرێزانە 
بکەیــــن لەپێدانی ســــولفەو چاکردنی 

رێگاوبان، با رێگریشیان لێنەکەین".

جێگــــری ســــەرۆکی ژوور جەختــــی 
لــــەوەش کــــردەوە، "ئێمــــە بەھیــــچ 
شــــێوەیەک نامەنەوێت نرخی مریشک 
ھاوتیان  کە  بەرزبێتــــەوە  بەجۆرێک 
زەرەرمەنــــد بن، بۆیە پێوســــتە لیژنە 
ھاوبەشــــەکان نرخی مریشــــک دیاری 
بکەن تاکو وەک کوردەواری دەڵێت نە 

شیش بسوتێت نە کەباب".

دیدارو کۆنگرەی گەیاندن  و ئەلکترۆنیات و 
کەناڵەکانی بیستن و بینین و راگەیاندن بەڕێوەچوو

لەژووری بازرگانی و پیشەسازی کۆنگرەیەکی رۆژنامەوانی لەبارەی کێشەکانی کەرتی پەلەوەر ئەنجامدرا



ئا: رێژەن سەردار

پێشـــەوا ئەحمەد، ســـەرۆکی ژووری 
بازرگانی و پیشەســـازی ھەڵەبجە لەگەڵ 
رۆژنامـــەی "بازرگانـــی و پیشەســـازی" 
دەڵێت "ئێمە دوو دەروازەی ســـنوریمان 
بەم  ھەڵەبجـــەدا،  لەپارێـــزگای  ھەیە 
داھاتەکەیـــان دەچێتەوە بـــۆ پارێزگای 

سلێمانی و ئیدارەی گەرمیان".

لەکاتـــی  پیشەســـازی:  بازرگانـــی و 
بازرگانـــی و   ژووری  دامەزراندنـــی 
پیشەســـازی ھەڵەبجـــەوە تا ئێســـتا، 
گرنگترین ئـــەو کارو چالاکیانەتان چین 

ئەنجامتان داوە؟
پێشەوا ئەحمەد: ئامانج لەدامەزراندنی 
ژووری بازرگانـــی و پیشەســـازی بەپێی 
یاســـای ژمارە ١٤ی ساڵی ١٩٩٣ بریتیە 
لەبوژاندنەوەی ئابوری سنوری پارێزگاکە، 
نوێیەو  پاریزگایەکی  ھەڵەبجە  پارێزگای 
ســـاڵی ٢٠١٥ بوەتـــە پارێـــزگا. ئێمە 
لەسەرەتاوە لێکۆڵینەوەمان لەسەر ئەوە 
کرد کە پارێـــزگای ھەڵەبجـــە لەڕووی 
ئابورییەوە لە چ بوارێکدا بەھێزە، تاکو 
لـــەم بوارانەدا کار بکەین بەمەبەســـتی 
بوژاندنەوەی ئابوری پارێزگای ھەڵەبجە. 
لەئەنجامی  لێکۆڵینەوەکان گەیشـــتینە 
ئـــەو ئەنجامـــەی پارێـــزگای ھەڵەبجە 
لەبوارەکانی گەشـــتوگوزارو کشـــتوکاڵ 
دەتوانێـــت کاری لەســـەر بکرێت و ھانی 
وەبەرھێنـــەران بدرێـــت پـــڕۆژە لـــەم  
بوارانەدا ئەنجام بدەن، بەم بەداخەوە 
بازرگانـــی  ژووری  دامەزراندنـــی  دوای 
بوبوەوەو  ڤایرۆســـی کۆرۆنا  ھەڵەبجە 
قەیرانی دارایی ســـەریانھەڵدا، لەھەموو 
جیھان شـــتەکان ئاڵۆز بـــوون و جوڵەی 
بازرگانـــی خاوبوونەوەیـــان بەخۆیانەوە 
بینی، ئێمـــە ئەو ئامانجـــەی ھەمانبوو 
نەمانتوانی وەک پێویســـت بەدیبھێنین، 
بـــەم بەردەوامین لەھاندانی بازرگانان و 
پرۆژە  کشتوکاڵ  لەبواری  وەبەرھێنەران 
ئەنجـــام بدەن. ئێمە خاوەنی دەشـــتی 
شـــارەزوورین کە یەکێکە لە بەپیترین و 
فراوانترین ئەو دەشـــتانەی گونجاون بۆ 
کشتوکاڵ کردن و چوار وەرزەی ساڵیش 
پارێزگاکەمان لەبارە بۆ گەشـــتوگوزار، 
کـــە لە گوڵەخانەوە دەســـتپێدەکات بۆ 
ھەورامان و ســـازان و روباری ســـیروان، 
ئەمانە چەند ناوچەیەکی سەرنجڕاکێشن 
کە دەتوانین بۆ گەشـــتوگوزاریی چوار 
وەرزە بەکاریبھێنین. ســـانە ملیۆنێک 
عێراق و  باشوری  لەناوەڕاست و  گەشتیار 
ســـەردانی  ھەرێمیش  تـــری  پارێزگانی 
ناوچە گەشتیارەکانی سنوری پارێزگای 
ھەڵەبجـــە دەکەن، ئێمـــە پرۆپۆزەڵمان 
ئامـــادە کـــرد تاکو بیدەینە دەســـتەی 
وەبەرھێنان بۆ ئـــەوەی وەبەرھێنەرانی 
ناوخۆیی و بیانی بێن و بەھاوبەشـــی لەم 
بوارانـــەدا کار بکـــەن، بەپێی کارنامەی 
کابینـــەی نـــۆی حکومەتـــی ھەرێمـــی 
کوردســـتان کـــە گرنگیـــدان بەگۆڕینی 
کۆمەڵـــگا لەکۆمەڵگایەکی بەکاربەرەوە 
بـــۆ کۆمەڵگایەکـــی بەرھەمھێنەر، ئێمە 
دڵخۆش بووین، بەو ئاڕاســـتەیە کارمان 

کـــرد کـــە کشـــتوکاڵ ببێتە بەشـــێک 
لەســـەڕچاوەی داھـــات لەپـــاڵ نەوت و 
ســـامانە سروشـــتیەکان، خۆشبەختانە  
توانیمان لەبواری کشـــتوکاڵدا ١٠ بۆ ١٢ 
مەڕو  بەخێوکردنی  گاوداری و  پـــڕۆژەی 
ســـامانی ماسی دروســـت بکەین، ئەمە 
یەکێک بوو لەئامانجەکانمان. بەشـــێکی 
تر لەکارەکانمان بریتی بوە لەســـازدانی 
فیستیڤاڵ و دروستکردنی شاندی بازرگانی 
بوو تاکو بازرگانانی ھەڵەبجە ســـەردانی 
پێشەنگاو کۆنفرانسە جیھانییەکان بکەن و 
لەنزیکـــەوە بەتەکنیـــک و تەکنەلۆژیـــاو 
بازرگانانی ئەو وتانە ئاشنا بن و بتوانن 
کاری ھاوبـــەش ئەنجـــام بـــدەن، ئێمە 
زیاتر لە ٤٢ گەشـــتمان بـــۆ بازرگانانی 
ڕێکخستووە، خاوەنی چەندین  ھەڵەبجە 
پرۆتۆکۆلی لێکتێگەیشتنین لەگەڵ ژوورە 
بازرگانیەکانی ئێران و تورکیاو بەریتانیاو 
وتانی  ئەوروپا، لەئێستادا شاندێکمان 
ژمارەی  ئێســـتا  کەنەدایـــە،  لەوتـــی 
ئەندامانی ژووری بازرگانی و پیشەسازی 
ھەڵەبجە زیاتر لەھەزار کەسە، ھەڵەبجە 
بەم  ســـنوردارە،  دانیشتوانی  ژمارەی 
دەکرا ئێمـــە باشـــتر کارەکان بکەین و 
خزمەتی زیاتـــر بکەین کـــە بەداخەوە 

بەھۆی قەیرانەکانەوە نەمانتوانی.

ڕێگـــری و  پیشەســـازی:  بازرگانـــی و 
ئاســـتەنگەکانی بەردەم گەشەی کەرتی 

تایبەت لەپارێزگای ھەڵەبجە چین؟
پێشـــەوا ئەحمـــەد: کەرتـــی تایبەت 
لەپاشەکشەدایە  کوردســـتان  لەھەرێمی 
ھەڵدەســـتن  ئەوانـــەی  لەبەرئـــەوەی 
بەئەنجامدانی پڕۆژەکان وەک بەڵێندەران 
پێویست  وەک  داراییەکانیان  شایســـتە 
پێنادرێت، بەھۆی کێشەی موچەوە بازاڕ 
خاو بوەتەوە، ئەمەش کاریگەری لەسەر 
بارۆدۆخەدا  لەم  ھەبووە،  وەبەرھێنەران 
وەبەرھێنەران ریســـک ناکـــەن و پڕۆژە 
ئەنجام بدەن. گەشەی ئابوری بەتەواویی 
نەوەســـتاوە، بەم زۆر خـــاو بوەتەوە. 
بابەتێکی تر بریتیە لەڕۆتینی کارگێری، 
لەســـنوری پارێـــزگای ھەڵەبجە کاتێک 
وەبەرھێنەرێـــک روو دەکاتـــە پارێزگای 
زۆرەو  رۆتینـــات  ئەوەنـــدە  ھەڵەبجـــە 
دەکرێت،  لەگەڵ  مامەڵەی  نەشارەزایانە 
کەسەکە ناتوانێت پڕۆژەکە ئەنجام بدات، 
خۆی وا پێویست دەکات ئێمە نەخشەی 
وەبەرھێنانمان ھەبێت، کاتێک کەســـێک 
دەیەوێـــت پڕۆژەیـــەک ئەنجـــام بدات، 
زەویەکەمـــان ئامادە بێت، بیرۆکەکەمان 
ئامادە  پرۆپۆزەڵەکەمان  بێـــت،  ئامادە 
بێـــت، بڵێیـــن فەرمـــوو دەســـت بکە 
بەکارکـــردن و تەنھـــا زەمانـــی بانکـــی 
لێوەربگرین، بـــەم ئێمە ناتوانین ئەمە 
ھی  زەویەکـــە  لەبەرئـــەوەی  بکەیـــن، 
کشـــتوکاڵە تاکـــو دەســـتھەڵگرتنی بۆ 
دەکات و شـــارەوانی پەسەندی دەکات و 
شـــانزە فەرمانگەی پەیوەندیدارو ژینگە 
ڕەزامەنـــدی دەدەن، پڕۆژەکـــە کەڵکی 
نامێنێت. ئەمە لەھەموو کوردستان وایە، 
بەم لەھەڵەبجە زۆر زیاترە لەبەرئەوەی 
لێـــرە ئەزمونـــی کار کـــردن کەمـــەو 
لەئاستێکی بەرزدا ئەزمون و شارەزاییان 

لەگەندەڵیی،  لێـــرە خۆپاراســـتن  نیە، 
بۆتە بارگرانـــی و گەندەڵییەکی تر، بۆیە 

ئەنجامدانی پڕۆژەکان خاو بونەتەوە.

گرنگترین  پیشەســـازی:  بازرگانـــی و 
ئێســـتای  ئابورییە گەورەکانی  پـــڕۆژە 

پارێزگای ھەڵەبجە چین؟
پێشـــەوا ئەحمـــەد: ئێمـــە لـــەدوای 
ھانـــی  ژوورەکەمـــان  دامەزراندنـــی 
وەبەرھێنەران و بازرگانانمان داوە پڕۆژە 
ئەنجام بدەن، خۆشـــبەختانە لەئێستادا 
کۆمەڵێک پـــڕۆژەی زۆر بـــاش ئەنجام 
دراوە، پـــڕۆژەی بەرھەمھێنانـــی ھێلکە 
ھەیە کە تواناکـــەی بەرھەمھێنانی یەک 
ملیۆن ھێلکەیە لەڕۆژێکدا، ئەم پڕۆژەیە 
قۆناغی زۆر باشی بڕیوە. لەئێستادا ھۆڵی 
مریشـــکی  بەرھەمھێناننی  پـــەروەردەو 
ھێلکەمـــان ھەیـــە، دەیانەوێت کارگەی 
ئالیکیش دروست بکەن. لەئێستادا سێ 
پڕۆژەی گاوداری زۆر باش ھەیە، مانگایان 
لەھۆڵەنداو ئێرانەوە ھێناوە بەرھەمەکەی 
دەنێرن بۆ ســـلێمانی و شـــارەکانی تر. 
ژمارەیەکـــی زۆر کێڵگـــەی پەلەوەریی 
بەخێوکردنی  پڕۆژەی  ھەیە،  لەھەڵەبجە 
جۆرێـــک لەمـــەڕی ئەوروپـــی ھەیە کە 
نەژادێکـــی زۆر تایبەتە، ئەم پڕۆژەیەش  
گەورەیە. پڕۆژەی بەخێوکردنی ماسیش 
ھەیە بەھـــۆی دەریاچەی ســـیروانەوە. 
پڕۆژەی بزنی ھۆڵەندی ھەیە. لەھەڵەبجە 
کارگەی زەیتی زەیتون و ســـابون ھەیە. 
ئەمانە ھەموو ئەو بوارانە بوون کە ئێمە 
وەکو ژووری بازرگانـــی لێکۆڵینەوەمان 
لەسەر کردن و یاداشتمان دایە دەستەی 
یاســـای  بەگوێرەی  تاکو  وەبەرھێنـــان 
ژمارە ٤ی ســـاڵی ٢٠٠٦ وەبەرھێنان کە 
باس لەبەخشینەکان کراوە، ئێمە داوامان 
پڕۆژەیان  وەبەرھێنەرانـــەی  ئـــەو  کرد 
لەھەڵەبجـــە ئەنجامـــداوە لەبری ئەوەی 
١٠ ساڵ لەباج ببەخشرێن، بۆیان بکرێت 
بە ١٥ ســـاڵ بەخشین لەباج، ئەوانەشی 
٥ ساڵ بەخشـــراون بۆیان بکرێت بە ٧ 
ساڵ، ئەمە دەبێتە ھاندانێکی زۆر باش 

بۆ بوژاندنـــەوەی پارێزگای ھەڵەبجە کە 
قوربانییەکـــی زۆری داوەو ناوبانگێکـــی 
جیھانی ھەیە، زیانێکی مادی و ژینگەیی و 
مرۆیی زۆری کردوە، پێویستە حکومەتی 

ھەرێم ئەم بڕیارە دەربکات.

بازرگانـــی و پیشەســـازی: تـــا چەند 
ھەوڵتـــان داوە لەســـنوری پارێـــزگای 
نێودەوڵەتـــی  دەروازەی  ھەڵەبجـــە 

بکرێتەوە؟
پێشەوا ئەحمەد: ئێمە دوو دەروازەی 
ســـنوریمان ھەیـــە، یەکێکیـــان بریتیە 
لەتەوێڵە کە لەئێران پێیدەڵێن شۆشمێ، 
کـــە  پشـــتەیە  دەروازەی  ئەویتریـــان 
لەئێران پێدەوترێت شـــێخ ســـاڵە، ئەم 

دوو دەروازەیە نیمچە فەرمین، تەنھا بۆ 
ئاڵوگۆڕی بازرگانییە، گەشتیار ناتوانێت 
ھاتوچۆی لێوە بکات. لەبەرئەوەی تەوێڵە 
کە شوێنێکی گەشتیارییەو ڕێگاکانی زۆر 
یارمەتیدەر نیـــن بۆ ئاڵوگۆڕی بازرگانی 
داھاتەکەشی دەچێتە پارێزگای سلێمانی، 
بەداخەوە مەرزی پشـــتەش لەبەرئەوەی 
زۆر دوورە شـــەقامێکی ڕاستەوخۆ نیە، 
لەدەربەندنیخانـــەوە بۆی بچیت  دەبێت 
واتە بچێتەوە سنوری پارێزگای سلێمانی 
ئێنجا بچیتە پشتەو داھاتەکەی دەچێت 
بـــۆ ئیدارەی گەرمیـــان. واتا ئێمە  دوو 
دەروازەی نیمچە فەرمیمان ھەیە، بەم 
داھاتەکەی سوودی نەبووە بۆ ھەڵەبجە. 
ئێمە وەک ژووری بازرگانی و پیشەسازی 
ھەڵەبجە پێشـــنیازی کردنەوەی مەرزی 
ســـازانمان کردوە کە ئەمە بەناوەڕاستی 
دەکاتە  ھەڵەبجە  دەڕوات،  ھەڵەبجـــەدا 
مەرزی  دووری  بازرگانـــی،  ڕێڕەوێکـــی 
ســـازان بۆ کرماشان دەببتە ٢ کاتژمێرو 
٤٠ خولـــەک، بەکردنـــەوەی دەروازەکە 
جوڵـــەی بازرگانی زۆر بەش دروســـت 
بازرگانـــی و  دەبێـــت، شـــاندی ژووری 
پیشەســـازی ھەڵەبجە سەردانی بەغداو 
ســـەرۆک کۆمـــارو دەســـتەی دەروازە 
سنوریەکانی عێراقمان کردوەو قۆناغێکی 
زۆر باشمان بڕیوە لەقۆناغەکانی کۆتایی 

ڕەزامەندین.

بازرگانـــی و پیشەســـازی: داواکاریی و 
لایەنـــە  بـــۆ  چیـــە  پێشـــنیازتان 

پەیوەندیدارەکان و کەرتی تایبەت؟
لەم  پێویســـتە  ئەحمـــەد:  پێشـــەوا 
وتەدا کەرتی گشـــتی و کەرتی تایبەت 
ھاوتەریبـــی یەکتر بـــن، یەکتری تەواو 
بکەن، لەقەیرانەکانـــدا بازرگان ڕۆڵێکی 
زۆرباشیان ھەبووە، پێویستە حکومەتی 
ھەرێمـــی کوردســـتان کار بـــکات بـــۆ 
دروستکردنی کەرتێکی تایبەتی سروشتی 
نەک کەرتی  تایبەتێک کە بەپشتگیری 
گەشـــە بکات، ئێمە دەمانەوێت بازاڕی 
ھەرێمـــی کوردســـتان ڕێکخـــراو بێت، 
کێبڕێکیەکی ئازادو یاســـایی تێدا بێت، 
مافی بەرھەمێن و بەکاربەر پارێزراو بێت 
تیایـــدا، بازاڕێک  بێت کـــە ھەموومان 
ھەوڵ بدەین بەرھەمەکانی بەکوالێتیەکی 
بەرز تێـــدا بێت و بەنرخێکـــی  گونجاو 
کاکان بگاتـــە دەســـت ھاوتیان و زۆر 
گرنگە حکومەت کەمترین دەســـتوەردان 
لەبـــازاڕەکان بکات، بازاڕ بەجێبھێڵێ بۆ 
کێبڕکێ و بازاڕ خۆی خۆی بەڕێوەبەرێت، 
ئەمـــە بەشـــێوەیەکی گشـــتی. تایبەت 
بەھەڵەبجـــەش ئێمـــە داواکاریـــن ئەو 
لەدەســـتەی  لێخۆشـــبوونە  فەرمانـــی 
وەبەرھێنـــان دەربچێـــت، داوا دەکەین 
کوردستان سەرنجی  ھەرێمی  حکومەتی 
زیاتر بێت لەســـەر ھەڵەبجەو لێرە کاری 
زیاتـــر بـــکات، ھەڵەبجـــە لەبوارەکانی 
دەتوانێـــت  کشـــتوکاڵ  گەشـــتیاریی و 
پێشبکەوێت، پێویستە ڕۆتین لەھەڵەبجە 
نەمێنێت و کەسانی شـــارەزاو بەئەزمون 
لەفەرمانگەکان،  دابنرێـــن  لەھەڵەبجەدا 
داواکاریشـــین کار بکرێت بۆ کردنەوەی 

مەرزی سازان.

ئابوری گشتی کانزا

ئا: رێژەن سەردار

پرۆفیسۆرێک لەبەشی جیۆلۆجی زانکۆی 
سلێمانی ئاماژە بەوە دەکات کە ھەرێمی 
کوردستان پڕە لەکانزاو کەرەسەی خاوی 
بەنرخ، بەم سوودی لێوەنەگیراوە، ئەو 
دەڵێت "ئەگـــەر وەبەرھێنان لەکانزاکان 
لەســـەرمایەدارانی  پشـــتیوانی  بکرێت و 
ناوخـــۆ بکرێت، زۆربـــەی گەنجەکانمان 
ھەلی کاریان دەســـتدەکەوێت و ھەرێمی 
لەڕووی  دەبوژێتـــەوە  زۆر  کوردســـتان 

ئابورییەوە".

دکتۆر فازڵ ئەحمەد لاوە، پرۆفیســـۆر 
لەبەشـــی جیۆلۆجی زانکۆی ســـلێمانی 
کانزایانەی  ئەو  بەگرنگترین  ســـەبارەت 
زاگرۆســـدا  چیاکانـــی  لەزنجیـــرە 
ھەڵکەوتـــون، بەڕۆژنامـــەی "بازرگانی و 
پیشەســـازی" راگەیاند زنجیرە چیاکانی 
زاگـــرۆس درێژیەکەیـــان زیاتـــر لەدوو 
ھـــەزار کیلۆمەترە، بەم ئەو بەشـــەی 
دەکەوێتە ھەرێمی کوردســـتان نزیکەی 
٣٠٠ کیلۆمەتـــرە، ئـــەو وتـــی "زنجیرە 
چیاکانی زاگـــروس لەباکوری ڕۆژھەتی 
تورکیاوە دەســـتپێدەکات تاکو کەنداوی 
عومـــان درێـــژ دەبێتەوە، لەو بەشـــەی 
دەکەوێتە کوردســـتان کانزاو کەرەسەی 
خاوی فلزیمان زۆرە، ناوچەکانی ماوەت و 
چوارتاو قەدزێ  بەردی ئاگری و گۆڕاوی 
زۆریـــان تێدایە، بـــەم ناوچەکانی تری 
چیای زاگرۆس بەردی جۆری نیشتوویان 
تێدایە، بەپێی جۆری بەردەکان و مێژووی 
جیۆلۆجـــی ناوچەکە جـــۆری کانزاکان و 
کەرەســـە خاوەکان دەگۆڕێت، بۆ نمونە 
میتالییـــەکان ئـــەو جـــۆرەی گۆگردی 
لەگەڵدایە، وەک مس و قورقوشم و زینک، 

ئاســـن، ئەمانـــە لەناوچەکانی شـــلێرو 
پێنجوێـــن و ماوەت و قـــەدزێ و قەندیل 
زۆرن، ھەروەھا بەشێکی تری بەردەکانی 
زاخۆ کۆبوەتەوە کە جیـــاوازن لەڕووی 

تەمەن و پێکھاتەوە".

وتیشـــی "لـــەم زنجیـــرە چیایانـــەی 
کوردســـتاندا کانزا بەشێوەی سروشتی  
ھەیەو بەشـــێوازی بەردیش ھەیە، ئەم 
کانزاو کەرەســـە خاوانە سەرچاوەیەکی 
سەرەکی ســـامانی نیشتیمانین و دەکرێ 
لەکۆنەوە  داھاتیش،  ســـەرچاوەی  ببنە 
لەسەردەمی پاشایەتیییەوە ئینگلیزەکان 
کاریان تێدا کردوەو ڕاپۆرتیان لەســـەر 
کانزاکانی کوردســـتان کردوەو پۆلێنیان 
کردوە بۆ شەش بلۆکی گەورە، ئەوانەی 
کە ئێستا ھەمانە لەکانزاو کەرەسەی خاو 
دەتوانرێت پیشەســـازی گەورەی لەسەر 
بنیاتبنرێـــت، وەبەرھێنانی تێدا بکرێت، 
داھاتـــی وتەکـــە زیاتر بـــکات، بەم 
بەداخەوە تاکو ئێستا ھەرێمی کوردستان 
خاوەنی یاسایی وەبەرھێنانی کانزا نیە، 
ئـــەوەی ھەیـــەو کاری پێدەکرێت ھەر 

یاسای وەبەرھێنانی کانزای عێراقییە".

ئەم پرۆفیســـۆرە جەغت لەوە دەکات 
کـــە تاکـــو ئێســـتا وەزارەتی ســـامانە 
سروشـــتیەکان وەبەرھێنانی لەکانزاکاندا 
نەکردووە، ئـــەو وتی "بەداخەوە ئەوەی 
کـــراوە کەرتی  تایبەت و ســـەرمایەداری 
نیشـــتیمانی کردویانە لەھەندێک شوێن 
وەبەرھێنانیان کردووە لەکەرەسەی خاودا 
بەتایبەتی لەکەرەســـتەی بیناسازیدا کە 
چیمەنتۆیە،  پیشەسازی  سەرەکترینیان 
بـــەم لەکانـــزاو کەرەســـە خاوەکانی 
تـــردا وەبەرھێنان نەکـــراوە. ھەرچەندە 

ئێمە لەپارێزگای  ســـلێمانی گەورەترین 
وەبەرھێنەری چیمەنتۆین لەسەر ئاستی 
عێـــراق، بەم لەبـــواری کەرەســـتەی 
خاوەکان وەک گەج و خشـــت و کاشـــی و 
مەڕمەڕو مادەی داپۆشەری  بیناسازیی 
کە بوارێکی زۆر گەورەن بۆ وەبەرھێنان، 
نەکـــردوەو  کارمـــان  پێویســـت  وەک 
نەمانتوانیوە ھەلی کار بۆ گەنجەکانمان 
بەمەرجێک  بڕەخسێنین،  پێویست  وەک 
ئەگەر وەبەرھێنـــان لەکانزاکان بکرێت و 
پشـــتیوانی لەســـەرمایەدارانی ناوخـــۆ 
بکرێـــت، زۆربـــەی گەنجەکانمـــان لەم 
بوارانەدا کاریان دەستدەکەوێت و ناوچەکە 
زۆر دەبوژێتـــەوە لـــەڕووی ئابورییەوە، 
بـــەم بەداخەوە لـــەو بـــوارەدا کاری 
باش نەکراوەو لایەنـــە پەیوەندیدارەکان 

کەمتەرخەمن" .
وتیشـــی "بۆ نمونە لەم کوردستانەدا 
بینـــا نییە کە دروســـت دەکرێت گەچی 
تێدا بەکارنەھێنرێت، بەم یەک کارگەی 
گەچـــی گونجاو نیە، ئەوە زۆر ســـەرنج 
ڕاکێشـــە، کـــە کوردســـتان و عێراقیش 
زۆر پێویســـتیان پێیەتـــی، بوارێکی تر 
دیکۆراتـــی بیناســـازییە وەک ســـەقفی 
مەغریبی کە لەکوردســـتان بەتەواوەتی 

پشتگوێخراوە".

ســـەبارەت بەوەی کە ھـــۆکاری ئەم 
کەموکورتیانە ناگەڕێتەوە بۆ ئەوەی ئێمە 
خاوەنی تەکنەلۆجیای باش و سەردەمیانە 
نین، ئەو وتی "ئێمە خاوەنی پلانی باش 
نین، ئەگەر پلانی باش ھەبێت تەکنەلۆژیا 
بەردەســـتە، بەداخـــەوە لەکوردســـتان 
مرۆڤەکانـــدا  لەتوانـــای  وەبەرھێنـــان 
نەکراوە، دەنـــا دەیانتوانی وەبەرھێنانی 
باش بکـــەن، ژینگـــەی وەبەرھێنانمان 

بڕەخســـانایە بەرھەممـــان زیاتر دەبوو، 
ئێمـــە لەکوردســـتان ھەســـت دەکەین 
ژینگـــەی وەبەرھێنانمان گیروگرفتی زۆر 
تێدایە، ئێمە کاتی خۆی نوســـراوێکمان 
وەک مامۆستایانی زانکۆ بۆ ڕێکخستنی 
کوردســـتان  بەردەکانی  کانـــزاو  بواری 
پێشکەشـــی ئەنجومەنـــی وەزیران کرد، 
بەم تا ئێســـتا وەمیان نەداوینەتەوە، 
سەبارەت بەتەکنەلۆجیا دەبێت بزانین کە 
ئێستا ھەموو جیھان تەکنەلۆژیای چین 
بەکاردەھێنت، ئێمەش دەتوانین سوودی 
چیمەنتۆکانمان  کارگـــەی  لێوەربگرین. 

بەنمونە".

وتیشـــی "بەداخەوە لەئێمە لەسانی 
١٩٩١و ١٩٩٢ەوە کە کۆمەڵەی جیۆلۆجی 
کوردســـتانمان دامەزرانـــد، ســـەردانی 
بەرپرســـان دەکەین بۆ ئەم مەبەســـتە، 
بەم بەداخەوە کەمتەرخەمن، بەتایبەتی 
سورشـــتیەکان و  ســـامانە  وەزارەتـــی 
فەرمانگەی نەوت و کانزاکان کە پێشـــتر 
"روماڵـــی جیلۆجی" بـــوو، بەلام لەبری 
لەوەزارەتەوە  پێبدەن  ئەوەی گەشـــەی 
کرا بەفەرمانگەو بچوک کرایەوە. ئیستا 
بروانن سەرجەم کارگەکانی بڕینی بەردو 
بەردی  مەرمەڕ داخراون، کە بەراســـتی 
ئەمە کارەســـاتە لەپرۆســـەی ئابوریدا، 
کارگەکانی ناوچەی پیشەسازی زۆربەیان 
داخراون و ســـتافەکانیان بێـــکار بوون، 
حکومەت  ئەوەیـــە  ســـەرەکی  ھۆکاری 
پشـــتگیری بەرھەمـــی ناوخـــۆ ناکات، 
بەداخەوە ئێستا یەک کارگەی بەرد بڕین 

لەکوردستاندا نیە".
ئەم پرۆفیسۆرەی بواری جیلۆجی ئەوە 
رون دەکاتەوە کە لەھەرێمی کوردستان 
کەرەســـەی خاو زۆرە، یەکێـــک لەوانە 

بەردی لایمستۆنە، ئەو وتی "ئەم بەردە 
بۆ پیشەسازی چیمەنتۆ کاری تیا کراوە، 
بەم بۆ پیشەسازی دەرمانی و کیمیاوی 
تاکو ئێســـتا ســـودمان لێوەرنەگرتووە، 
ھەروەھـــا بەردی نەقـــاری و بەردی قوڕ 
تاکو ئێســـتا ئیشی تێدا نەکراوە، بەردە 
میتالییەکان لەســـنورەکان کەم تا زۆر 
کاریـــان تێدا کراوە، بـــەم کارکردنەکە 
وەک پێویســـت نیە، جونکە پێویســـتی 
ئامێـــری  تەکنەلۆجیـــاو  بەتەکنیـــک و 
پێشـــکەوتووە، باشـــترین ڕێگا ئەوەیە 
کۆمپانیا جیھانیەکان لەگەڵ وەبەرھێنەری 
خۆماندا بەھاوبەشی کار بکەن، ئەمەش 
پێویستی بەیاسایە. تا ئێستا رەشنوسێک 
سەبارەت  کوردستان  لەپەرلەمانی  ھەیە 
بەکانـــزا فلزی و نافلزییـــەکان، بەم تا 
ئیســـتا نەبووە بەیاســـا، ســـاڵی ٢٠١٦ 
وەزارەتی سامانە سروشتییەکان حەوت 
بواری کانـــزای ڕاگەیانـــد ١٤ کۆمپانیا  
داواکاری پێشـــکەش کـــرد، بەم تاکو 
ئێســـتا وەلامیان نەداونەتـــەوە، بەھۆی 

نەبوونی یاسایەکی تایبەت بەم بوارە".

وتیشـــی "بەڕای مـــن گرنترین کار کە 
لەئێستادا بکرێت ئەوەیە پلانێک دابنرێت 
جیۆلۆجیەکان و  ئەندازیـــاران و  لەگـــەڵ 
مامۆســـتایانی زانکـــۆ  گفتوگۆ بکرێت، 
لەبارەی ئەو پیشەسازیانەی کە دەکرێت 
بەکەمترین تێچون و زۆرترین داھات و ھەلی 
کار بۆ گەنجان لەڕێگەی کانزاو کەرەسە 
بەھاوکاری  بڕەخسێنرێن  خاوەکانمانەوە 
سروشـــتیەکان و  ســـامانە  وەزارەتـــی 
لەگـــەڵ   ،بـــا وەزارەتـــی خوێندنـــی 
دەرکردنی یاسایەک کە لەگەڵ یاساکانی 
حکومەتی ناوەندی عێراق کێشـــەمان بۆ 

دروست نەکات".

پرۆفیسۆرێکی بواری جیۆلۆجی:

کوردستان پڕە لەکانزاو کەرەسە خاو کە سەرچاوەی داھاتن و 
سوودیان لێوەرنەگیراوە

سەرۆکی ژووری بازرگانی و پیشەسازی ھەڵەبجە:
سانە ملیۆنێک گەشتیار سەردانی ناوچە 

گەشتیارییەکانی سنوری پارێزگای ھەڵەبجە دەکەن

(٢٤) سێ شەممە ٢٠٢٣/٥/١٦ (٢٤) سێ شەممە ٢٠٢٣/٥/١٦

داوامان کرد ئەو 
وەبەرھێنەرانەی 

پڕۆژەیان لەھەڵەبجە 
ئەنجامداوە لەبری 

ئەوەی ١٠ ساڵ لەباج 
ببەخشرێن، بۆیان 

بکرێت بە ١٥ ساڵ، تا 
ببێتە ھاندانێکی زۆر 
باش بۆ بوژاندنەوەی 

پارێزگای ھەڵەبجە

لەم کوردستانەدا 
بینا نییە کە دروست 
دەکرێت گەچی تێدا 

بەکارنەھێنرێت، بەم 
یەک کارگەی گەچی 

گونجاومان نیە، ئەمە 
زۆر سەرنج ڕاکێشە، 

کە کوردستان و 
عێراقیش زۆر 

پێویستیان پێیەتی

  پێشەوا ئەحمەد

    چیاکانی سەرگەڵوو



ئا: زریان محەمەد

مـــاوەی چەنـــد مانگێکـــە بازاڕەکانی 
کوردســـتان و عێـــراق کەوتونەتـــە ژێر 
بەرزبوونەوەی  دابەزیـــن و  کاریگەریـــی 
لەیاریکردنێکی  کـــە  دۆلارەوە،  نرخـــی 
خـــۆراک  بازرگانێکـــی  بەردەوامدایـــە، 
دەڵێـــت "بەھۆی ناســـەقامگیری نرخی 
دۆلار لەبازاڕەکانـــدا بـــەردەوام نرخـــی 
گۆڕانکاری  ھاوتیان  پێداویســـتیەکانی 

بەسەردا دێت".

لەچەند ھەفتەی رابردودا پاش ئەوەی 
نرخی ١٠٠ دۆلار گەیشـــتە نزیکەی ١٧٠ 
ھەزار دینارو پاشـــان ھاتەوە سەر ١٤٠ 
ھەزار دینار، ئەم دابەزینەی نرخی دۆلار 
لەبەرامبـــەر دینـــاری عێراقی کاریگەری 
لەســـەر بـــازاڕ ھەبوو، نرخی بەشـــێک 
لەکاکان و خۆراک دابەزین و بازرگانانیش 
بـــۆ زیاتر دابەزینی نرخـــی خۆراک داوا 
دەکەن سودمەند بن لە گۆڕینەوەی دینار 

بەنرخی بانکی ناوەندی عێراق.

خاوەنـــی کۆمپانیـــای دۆلفیـــن، دارا 
بازرگانـــی و  بەڕۆژنامـــەی  محەمـــەد 
پیشەســـازی راگەیانـــد ئـــەو خۆراک و 
پێداویســـتیانەی ئەوان ھاوردەی دەکەن 
بۆ کوردستان بەدۆلار مامەڵەیان لەگەڵ 
عێراق  لەکوردستان و  دەیکڕین و  دەکەن و 
کاتێـــک دەچێتە بازاڕەکانـــەوە بەدینار 
مامەڵـــەی پێوە دەکرێـــت و کاتێک ئەو 
ھەندێکجار  بـــەدۆلار  دەکرێتەوە  دینارە 
نرخـــی دۆلار بـــەرز دەبێتەوەوەئەمەش 
کاریگەری لەســـەر بازاڕ دروست دەکات 
وەک لەمـــاوەی ڕابـــردودا بەرزبونەوەی 

بەھای دۆلاری ئەمریکی ناجێگیریی و خاو 
بوونەوەی فرۆشی دروست کردو خاوەن 
مارکێـــت و دوکان و بـــازاڕەکان پـــارەی 
بەھۆی  نەدەگەڕاندەوە  کۆمپانیاکانیـــان 
بەرزبونەوەی نرخـــی دۆلار، بەم پاش 
ئەوەی کە نرخـــی دۆلار بەرەو ھەرزانی 
ھات بازاڕ باشـــتر جوڵـــەی بۆگەڕایەوە 
کۆمپانیاکانـــەوە  رکەبـــەری  بەھـــۆی 
ھاوتیان سوودی  دادەبەزین و  نرخەکان 

لێ وەردەگرن.
دارا محەمەد وتی "بازرگانەکانی شاری 
ســـلێمانی زۆر بەکەمی ســـوودیان لەو 
گۆڕینـــەوەی دینار بەرامبـــەر بەدۆلارە 
کـــردووە کە لەبانکـــی ناوەندی عێراقی 
دیاریکراوە بۆ ھەر ١٠٠ دۆلارێک بڕی ١٣٢ 
ھەزار دینار بێت، ئەگەر ئەم گۆڕینەوەیە 
خێراتـــر بکرێت ئەوا نـــرخ زیاتر ھەرزان 
دەبێـــت، کاتێک بڕە پارەیـــەک لەبانک 
دادەنێین تا بکرێت بەدۆلار دەبێت زیاتر 
لەمانگێک چاوەڕێ بکەین تا دۆلارەکەمان 
بۆ خـــەرج دەکرێت، ئەمەش کاری ئێمە 
خاو دەکاتەوە، بەم بەشێک لەکۆمپانیا 
تورکیـــەکان دۆلاری زۆرتریان بۆ خەرج 
دەکرێت و بەنرخی بانکی ناوەندی پێیان 

دەدرێت".

خاوەنی کۆمپانیای دۆلفین ســـی داواا 
دەکات "ژووری بازرگانی و پیشەســـازی 
سلێمانی ھەســـتێت بەتۆمارکردنی ناوی 
ئەو کۆمپانیـــا گەورانەی کە لەشـــاری 
سلێمانی بەردەوام کاو خۆراک ھاوردە 
دەکـــەن و پێویســـتیان بەحەواڵە کردنە 
بەپێـــی مەنەفێســـتی مانگانەیـــان داوا 
لەبانکـــی ناوەندی بکەن کـــە دۆلاریان 
پێبدرێـــت بەو نرخەی دیارییان کردووەو 

بەخێرایی پـــارەی کۆمپانیاکان حەواڵە 
بکرێـــت نەک بـــۆ مـــاوەی ٢٥ ڕۆژ دوا 

بکەوێت".

بەشێکی گرنگی بازاڕی شاری سلێمانی 
ئـــەو خـــاوەن دوکان و کۆگایانەن پێیان 
دەوترێـــت کۆفـــرۆش، کـــە کار لەگەڵ 
کۆمپانیا گەورەکانی ھاوردە کردنی خۆراک 
دەکەن، ئەوان ئاماژە بەناسەقامگیریی و 
جۆرێـــک لەنادڵنیایی دەکـــەن لەبازاڕدا 
بەھۆی دابەزیـــن و بەرزبوونەوەی نرخی 

دۆلارەوە بەرامبەر بەدینار.
 کەیـــوان عەلی، کۆفـــرۆش لەبازاڕی 
"بازرگانـــی و  بەرٶژنامـــەی  ســـلێمانی 
پیشەسازی" وت "ھەر کاتێک نرخی دۆلار 
نزم دەبێتەوە ئەوا بەدڵنیایەوە شتومەک 
ھـــەرزان دەبێـــت و بەپێچەوانەشـــەوە، 
بەم لەئێســـتادا ھێشتا بازاڕ دڵنیابونی 
بەخۆیـــەوە نەدیوە بەھـــۆی ناجێگیری 
نرخی دۆلار کە رۆژانە گۆڕانکاریی بەسەر 
نرخەکەیدا دێت، بەم ئەوەی ســـەلماوە 
تـــا نرخی دۆلار دابەزێـــت بازاڕ جوڵەی 

باشتر بەخۆیەوە دەبینێت".

وتیشـــی "بەھـــۆی ناجێگیـــری نرخی 
دۆلار بەشـــێک لەکۆمپانیـــاکان مامەڵە 
خاوەن  کۆفرۆشـــان و  لەگـــەڵ  کردنیان 
دوکان و مارکێتـــەکان کـــردووە بەدینار، 
نرخێکی  کردنـــی  بەجێگیـــر  ئەمـــەش 
دۆلار لەســـەر کاکانیان و شکاندنەوەی 
بەدیناری عێراقی بۆیە بەدیناری عێراقی 

دەیفرۆشن".

 زۆربـــەی بازرگانانـــی خـــۆراک و کا
جەغت لەوە دەکەن کە باشترین ھەنگاو 

بۆ ســـەقامگیر کردنی بـــازاڕو دڵنیایی 
بەخشین بەھاوتیان، گۆڕینەوەی دینارە 
بەدۆلار بەو نرخەی بانکی ناوەندی عێراق 
دیاریکردووە بۆ بازرگانانی کوردستان. 

جوتیار حەســـەن، خاوەنی کۆمپانیای 
ڕۆژنامـــەی  بـــۆ  گوڵبەھـــار"  "شـــمیم 
"بازرگانی و پیشەسازی" ڕونیکردەوە کە 
"گۆڕینەوەی دینار بەدۆلار بەنرخی بانکی 
ناوەندی عێراق بۆ بازرگانانی کوردستان 
کاریگەریـــی زۆری دەبێـــت لەڕوی نرخ و 
جوڵە خســـتنە بـــازاڕەوەو ھاوتیانیش 
دەتوانن بەھەرزانتر خۆراک و پێداویستی و 
کاکان بکـــڕن، ھەرچەنـــدە بەشـــێک 
لەبازرگانـــان توانیویانە ســـوودمەند بن 
لەڕێگـــەی بانکـــەوە، بـــەم زۆر کات 
حەواڵەکان درەنگ دەکەون و دوادەکەون، 
لەکاتێکدا بازرگانان پارەکە لەفرۆشیاران 
وەردەگرنـــەوە بەنرخی ١٣٢ ھەزار دینار 

بۆ ھەر ١٠٠ دۆلارێک".

جوتیار ئاماژە بەوە دەکات کە بەھۆی 
لەبازاڕەکاندا  دۆلار  نرخی  ناسەقامگیری 
پێداویســـتیەکانی  نرخـــی  بـــەردەوام 
ھاوتیان گۆڕانکاری بەسەردا دێت، ئەو 
وتی "پێشـــبینی دەکەیـــن لەمانگەکانی 
بەرامبـــەر  دۆلار  نرخـــی  داھاتـــودا 
بەدینـــار ئاســـایی بێتـــەوەو بازرگانان 
بتوانـــن بەباشـــتر مامەڵەکانیان لەگەڵ 
کۆمپانیاکانی ھاوردە کردن ئەنجامبدەن، 
چونکە پێشتر حکومەتی ناوەندی نرخی 
دۆلاری بە ١٤٨ ھەزار دانا بوو، ئێســـتا 
پلانـــی بانکـــی ناوەندی گـــۆڕاوە دۆلار 
جێگیر دەکات بە ١٣٢ ھەزارو لەئێستادا 
لەبازاڕدا نرخی دۆلار لەسەروو ١٤٠ ھەزار 

دۆلار  بازرگانـــان خۆیان  دینارەوەیـــە، 
دەکـــڕن و حەواڵەی دەکـــەن، لەکاتیکدا 
پێویســـتە حکومەت کارئاســـانی زیاتر 
بـــۆ حەواڵەکردن و  لەبانکەکانەوە  بکات 
باجیان لەسەر کەم بکاتەوە، بۆ ئەوەی 
بەردەوام بن لەکارکردن، نەک واز بھێنن 

لەھاوردە کردن".

ئا: رێژەن سەردار

لێپرســـراوی بەشـــی ســـامانی ئاژەڵ 
لەبەڕێوبەرایەتـــی کشـــتوکاڵی گەرمیان 
ئامـــاژە بـــەوە دەکات کـــە ھەرچەندە 
ئامارێکی ورد ئەنجام نەدراوە سەبارەت 
بەژمـــارەی مـــەڕو مـــات لەســـنوری 
گەرمیـــان، بـــەم بەگریمانەیی نزیکەی 
٦٠٠ ھەزار ســـەر مەڕو بزن، ١٠ ھەزارو 
٥٠٠ ڕەشەوخ و نزیکەی ٢ ھەزار گامێش 

ھەیە.

بەختیار ئەحمەد، لێپرســـراوی بەشی 
سامانی ئاژەڵ لەبەڕێوبەرایەتی کشتوکاڵی 
"بازرگانـــی و  بەڕۆژنامـــەی  گەرمیـــان 
لەســـنوری  راگەیانـــد  پیشەســـازی" 
ئیدارەی گەرمیان دوو ساڵ لەسەر یەک 
وشکەساڵی بوو، ئەمە کاریگەری نەرێنی 
لەســـەر کەرتی کشـــتوکاڵ بەگشـــتی و 
ھەبووە،  بەتایبەتی  ئاژەڵـــداری  کەرتی 
لەبەرئـــەوەی ئاژەڵدارانی گەرمیان زیاتر 
پشـــت بەلەوەڕگای سروشتی دەبەستن، 
ســـاڵە  دوو  وشکەســـاڵیەوە  بـــەھۆی 
دەناڵێنن بەدەســـت نەبونـــی لەوەڕگای 
سروشـــتیەوە، ئەو وتی "ئێمە چەندین 
نوسراومان کرد بۆ بەرێوبەرایەتی گشتی 
تاکو حکومەت بێتە سەر ھێڵ و ھاوکاری 
ئاژەڵداران بکات لەســـایەی ئەم وسکە 
ســـاڵییەدا، بەم بەداخەوە نەمانتوانی 

ھیچ بۆ ئاژەڵداران بکەین، ئەمەش بووە 
ھۆی ئـــەوەی ڕێژەی ئاژەڵ لەســـنوری 
ئاژەڵـــداران  بێتـــەوە،  کـــەم  گەرمیان 
ناچار بوون ژمـــارەی ئاژەڵەکانیان کەم 
بکەنەوە، بەشێکیان نیوەی ئاژەڵەکانیان 
فرۆشـــت و پارەکەیـــان دا بەئالیک تاکو 
نیوەکـــەی تـــر بەخێو بکەن، بەشـــێک 
لەئاژەڵدارانیش لەدوو ســـاڵی رابردوودا 
ھەمـــوو ئاژەڵەکانیان فرۆشـــت و وازیان 
لەئاژەڵداری ھێنا، بەم خۆشـــبەختانە 
ئەمســـاڵ بارانی بـــاش باریوەو گژو گیا 
زۆرە، کەشوھەوا لەبارە، ئەمساڵ ڕێژەی 

بەخێوکردنی ئاژەڵ لەزیادبوندایە".

نرخـــی  بەرزبوونـــەوەی  لەبـــارەی 
گۆشتیشـــەوە، بەختیـــار وتی "ئێســـتا 
بەشـــێوەیەکی گشـــتی لەســـەر ئاستی 
جـــیھان نرخـــی گۆشـــت بەرزبۆتەوە، 
ھـــاوکات نرخی ئالیکیـــش لەعێراق زۆر 
دۆلاریش  نرخی  گۆڕانکاری  بەرزبۆتەوە، 
کێشـــەیەکی ترە، پێشتر تەنێک جۆ  بە 
٣٦٠ ھەزار دینار بوو، پار گەیشتە  ٨٠٠ 
ھەزار دینارو ئێســـتا ھاتۆتە ســـەر ٦٠٠ 

ھەزار دینار".

وتیشی "ئێمە دوو جۆرە ئاژەڵداریمان 
ھەیە لەگەرمیان، بەشـــێک لەئاژەڵداران 
پشـــت بەلەوەڕگای سروشتی دەبەستن، 
بەم ئەو ئاژەڵدارانەی کە ئاژەڵ دابەستە 

دەکەن، مەڕو بزن بەگەنم و جۆ دابەستە 
دەکەن، بـــۆ ئاژەڵی گەورەش کاو جۆی 
دەدەنـــێ، نرخی ئالیکیـــش زۆر بەرزە، 
ھەمـــوو ئەمانە وایانکـــردووە کە نرخی 
گۆشـــت بەرز بێتەوە. لەڕاستیشدا ئێمە 
پێمان خۆشە نرخی گۆشتی سوور گران 
بێت  بـــۆ ماوەیەکی کاتی، تاکو ھاندەر 
بێت وەبەرھێنەرو سەرمایەدارو ھاوتیان 
بیـــر لەبەخێوکردنـــی ئـــاژەڵ و پڕۆژەی 
گاوداری بکەنـــەوەو بایەخی پێبدەن تا 

دواتر نرخ خۆی دادەبەزێت".

بـــوارە  ئـــەم  ئابورییـــەوە  لـــەڕووی 
بەگرنگترین بواری کشتوکاڵ دادەنرێت و 
 ٪٦٠-٦٥ بەرێژەی  کشـــتوکاڵی  ئابوری 
لەم کەرتە سەرچاوە دەگرێت و دەکرێتە 
ئابوری و  پێشخســـتنی  ھەوێنـــی  ببێتە 

داھاتی وت. 
بەپێـــی ئامارەکانی دەســـتەی ئامار، 
ھەرێمی کوردستان خاوەنی چوار ملیۆن و 
٨٩ ھەزارو ١٣٩ سەر ئاژەڵی جۆراوجۆرە، 
خاوەنی شەش ملیۆن و ٩٣٦ ھەزارو ٧٧٠ 
دۆنم پاوانی سروشـــتی، ١٩ ھەزارو ٢٢٩ 
دۆنم پاوانی دەســـتکرد، خاوەنی ١٨٣ 
کێڵگـــەی بەخێوکردنـــی مـــەڕو مات و 
رەشـــەوخ، ٢٥ کارگەی بەرھەمھێنانی 
ئالیک، ١٠٨ بنکەی تەندروستی ئاژەڵ و 

٥٨ ھەزارو ٨٤ ئاژەڵدارە.
لەبـــارەی  ژمارەی ئاژەڵ لەســـنوری 
لێپرســـراوی   ، گەرمیـــان،  ئیـــدارەی 
بەشی ســـامانی ئاژەڵ لەبەڕێوبەرایەتی 
کشتوکاڵی گەرمیان وتی "ھیچ ئامارێکی  
فەرمی نیە بەداخەوە وەزارەتی کشتوکاڵ 
گرنگی بەم بابەتە نەداوە، ئێمە چەندین 
جار نوســـراومان کردوەو داوامان کردوە 
ئامارێکی ورد ئەنجام بدرێت ســـەبارەت 
بەژمـــارەی ئاژەڵ لەم ســـنورەدا، بەم 
بەداخەوە بـــێ وەم بووە، بەگریمانەی 
ئێمە ژمارەی ئـــاژەل لەگەرمیان دەگاتە 

٦٠٠ ھەزار ســـەر مەڕو بزن، نزیکەی ١٠ 
ھەزارو ٥٠٠ ڕەشە وخ و نزیکەی ٢ ھەزار 

گامێشیش ھەیە".

بەختیـــار ئامـــاژە بـــەوە دەکات کە 
لەســـنوری گەرمیان چەندیـــن پڕۆژەی 
بەئاژەڵداری و  پەیوەست  گرنگی  گەورەو 
شیرەمەنی ھەن، کە باشترینیان کارگەی 
شـــیرەمەنی مروارییە لەسنوری ئیدارەی 
گەرمیـــان، کە پڕۆژەیەکی ســـتراتیژی و 
ئاســـتی کوردستان و  لەســـەر  گەورەیە 
گاوداری  کارگەیـــەو  پڕۆژەکە  عێـــراق، 
مانگای شـــیرییە، ئەو وتی "ئاستەنگی 
بەردەم  کەرتی ئاژەڵـــداری لەگەرمیان 
زیاتر ســـلێمانی و ھەولێرە کە بەلاشـــاو  
ئـــاژەڵ ھاوردە دەکەن، ئەمە گەورەترین 
کێشـــەیە، چونکـــە جوتیـــاری خۆمان 
کێبڕکێی وتانـــی پێناکرێت، لای ئێمە 
چاوەڕێی  دەکات،  ئاژەڵداری  گوندنشین 
لـــەوەڕگای سروشـــتییە، تاکو ئێســـتا 
کەرتی تایبەت وەک پێویست نەیتوانیوە 
پڕۆژەی گـــەورە  ئەنجامبدات، ئەمەس 

گرفتێکی ترە". 

وتیشـــی "ئێمـــە لەگـــەڵ ئەوەین کە 
ھاوکاری ئاژەڵـــداران بکرێـــت لەھەموو 
ڕویەکەوە، ســـولفە بدرێت بەئاژەڵداران و 
کەرتی تایبەتیش گرنگی زیاتر بەم بوارە 

بدات و زەمینەسازی بۆ بکرێت".

بازرگانی کشتوکاڵ

دابەزین و بەرزبوونەوەی دۆلار نرخی بازاڕی ناسەقامگیر کردووە گەرمیان: ئەمساڵ ڕێژەی بەخێوکردنی ئاژەڵ لەزیادبووندایە

بازرگانەکانی شاری 
سلێمانی زۆر بەکەمی 

سوودیان لەو 
گۆڕینەوەی دینار 
بەرامبەر بەدۆلارە 

کردووە کە لەبانکی 
ناوەندی عێراقی 

دیاریکراوە بۆ ھەر 
١٠٠ دۆلارێک بڕی ١٣٢ 

ھەزار دینار بێت

ژمارەی ئاژەل 
لەگەرمیان دەگاتە ٦٠٠ 
ھەزار سەر مەڕو بزن، 
نزیکەی ١٠ ھەزارو ٥٠٠ 
ڕەشە وخ و نزیکەی ٢ 
ھەزار گامێشیش ھەیە

(٢٤) سێ شەممە ٢٠٢٣/٥/١٦ (٢٤) سێ شەممە ٢٠٢٣/٥/١٦

 ئێمە دوو جۆرە ئاژەڵداری�ن ھەیە لەگەرمیان

 هەر کاتێک نرخی دۆلار نزم دەبێتەوە ئەوا بەدڵنیایەوە شتومەک هەرزان دەبێت و بەپێچەوانەشەوە



ئا: زریان محەمەد

كۆمەڵەی میوانخانەو چێشـــتخانەکانی 
لەســـنوری  ڕایدەگەیەنێـــت  ســـلێمانی 
پارێزگای ســـلێمانی بەپێی ئەو ئامارەی 
کۆیانکردۆتەوە ١٧١٥ بنکەی گەشتیاری 
ھەیە کـــە ١١ ھەزار خێـــزان کاری تێدا 
دەکەن، لەمســـاڵدا ٣٠٠ شـــوێن زیادی 

کردووە.

میوانخانـــەو  كۆمەڵـــەی  ســـەرۆکی 
چێشـــتخانەکانی ســـلێمانی، مەحمـــود 
"بازرگانی  بەڕۆژنامـــەی  عەزیـــز  تۆفیق 
و پیشەســـازی" راگەیاند  کۆمەلەکەیان 
لـــەدوای کۆتایی ھاتنی پەتـــای کۆرۆنا 
تەواو  ئامارێکی  بەتۆمارکردنی  ھەڵساون 
لەشاری ســـلێمانی و دەوروبەری، بەپێی 
ئامارەکە ١٥٥٠ بنکەی گەشتیاری بوونی 
ھەبـــووەو خۆی دەبینێتـــەوە لەمۆتێل و 
ڕێستۆرانت و کافێ و خواردن و ھۆتێل و ئەو 
شوێنانەی کە ســـەر بە بەڕێوەبەرایەتی 

گەشـــتوگوزاری ســـلێمانین، ھەروەھـــا 
بەشێکی دیکە لە شوێنە گەستیارییەکان 
کە ژمارەیان ٦٧٠ بنکەی گەشـــتیارییە، 
واتا میوانخانە یان چێشتخانەو کەبابخانەو 
مۆڵەتیـــان  کوردەواریـــن و  خواردنـــی 
پێدەدرێت  قایمقامیەت  لەتەندروســـتی و 
ئەمانـــە پێیاندەوترێـــت میوانخانەو  کە 
چێشتخانەو خواردنگەی میللی کە خاوەنی 
ئەســـتێرە نین، ئەو وتی "لەدوای پەتای 
کۆرۆناوە تا ســـاڵی ڕابـــردوو ٧٦ بنکە 
داخراون لەھەموو جۆرەکان کە زۆربەیان 
شـــوێنی کارەکانیان کرێ بووەو خاوەن 
کارەکە نەیتوانیوە کرێ بدات و لەســـەدا 
کرێچین،  گەشـــتیارییەکان  ٦٠ی شوێنە 
کرێکانیـــان لەپێنـــج ملێـــۆن دینارەوە 
دەســـت پێـــدەکات ھەتا ســـەرو حەوت 
ھەزار دۆلار، زۆری باجیش ھۆکارێکی تر 
بووە کە تا ئێســـتا دەستیان بەکارکردن 

نەکردۆتەوە".

وتیشی "لەمساڵدا بەجۆرێک کردنەوەی 

لەبەرزبونەوەدایە  گەشـــتیاری  شـــوێنی 
کە تـــا کۆتایـــی مانگی نیســـان ١٧١٥ 
بنکەی گەشـــتیاری ھەیەو  زیاتر لە ٣٠٠ 
شـــوێن زیادیان کردووە، ئەو شوێنانەش 
زۆربەیـــان کافتریـــاو کەبابخانەو ئوتێلی 
میلی لەخۆدەگرن و ١١ ھەزار خێزان کاری 

تیا دەکەن و سوودمەندن لێی".

سەرۆکی کۆمەڵەی كۆمەڵەی میوانخانەو 
ئـــەوەش  ســـلێمانی  چێشـــتخانەکانی 
روون دەکاتـــەوە کە لەســـاڵی رابردودا 
لەبۆنەکانـــدا ھاتنی میوان بۆ ســـلێمانی 
باش بووە، بەم نەورۆزی ئەمساڵ وەک 
پێویست نەبووە، ئەو وتی "کۆمەڵەکەمان 
توانی لەســـاڵی رابردوو دیـــداری نێرگز 
ئەنجامبـــدات کە ٤٠٠ میـــوان لەخواروی 
عێراقەوە بەشداربون، بەشیکیان خاوەنی 
ئوتێل و میوانخانەو ڕێســـتۆرانت و بنکەی 
گەشـــتوگوزار  کۆمپانیای  گەشـــتیاری و 
بوون، کە توانرا ٧٦ گرێبەستی کارکردن 
ئەنجامبدرێت لەبواری گەشتیاریداو گروپی 

گەشـــتیار دەھێنن بۆ شـــاری سلێمانی و 
تائێستا  بەپێچەوانەشـــەوە  دەوروبەری و 

ئەم کارە بەباشی ئەنجام دەدرێت".

وتیشـــی "ھاتنی گروپی گەشـــتیاریی 
ســـوودی تەنھا بۆ میوانخانـــەو ھۆتێل و 
مۆتێلەکان نیە، بەڵکو تەواوی بازارەکان 
ســـودمەند دەبـــن، چونکە گەشـــتیاران 
بۆکڕینی شتومەک دەچنە ناو بازاڕەکان و 
مۆڵـــەکان و جوڵەیەکی باشـــی بازرگانی 
دروست دەکات و دەرفەتی کارکردن زیاتر 
دەکات، واش دەکات خـــاوەن شـــوێنە 
گەشتیارییەکان دڵخۆش بن بەکارەکانیان، 
ســـانە مۆڵەتی کارکردن تازەبکەنەوە، 
بەمەش حکومـــەت ســـوودمەند دەبێت 
لەوەرگرتی باج و ڕسوماتی تازەکردنەوەی 

مۆڵەتەکانیان".

لەبـــارەی ھەوڵدان بۆچارەســـەرکردنی 
ڕێســـتۆرانت و  بـــەردەم  کێشـــەکانی 
ســـەرۆکی  چێشـــتخانەکان،  میوانخانەو 

شاری گەشتیاریی دوكان 
گەورەترین پڕۆژەی گەشتیاریی 

لەسنوری پارێزگای سلێمانی زیاتر لە ١٧٠٠ بنکەی گەشتوگوزار ھەیە
گەشت و گوزار گەشت و گوزار

کۆمەڵەکە وتی "بەداخەوە ھیچ ھەوڵێکی 
پێویســـت نەدراوە بەتایبـــەت کارەبا کە 
لەســـاڵی ٢٠١٤وە یەک یەکەی کارەبا بە 
٥٧ دینار بوو، بەم ئێستا بووە بە ١٥٧ 
دینارە لەکاتێکدا ڕێژەی ھانی گەشـــتیار 
زۆر کەمی کـــردووەو بەرەو کەمبونەوەی 
زیاتـــر دەڕوات، لەکاتێکـــدا مۆتێل ھەیە 
ملیـــۆن  شـــوێنەکەی داخســـتووەو ٥٠ 
قەرزدارە، حکومـــەت ھاوکارییان ناکات 
بەقیســـتی درێژخایەن لێی وەرگرێتەوەو 
خاوەن کارەکەش بەردەوامی بەکارەکەی 
بدات و کێشـــەش بـــۆ خـــاوەن موڵک و 

کرێچێکە دروست بووە".

داواکاری  خواســـت و  لەبـــارەی 
"بەڕاپـــۆرت و  وتـــی  کۆمەڵەکەیانـــەوە 
یاداشت و پێشـــنیار ئاڕاستەی حکومەتی 
دەســـتەی  بۆ  بەرزکراوەتەوە  خۆجێـــی 
گەشتوگوزارو ھەتا گەشتوەتە ئەنجومەنی 
وەزیـــران، بەم بەداخەوە ھەتا ئێســـتا 
وەک پێویســـت کاری بۆنەکـــراوە، کـــە 

داواکراوە وەک وتانی دراوسێ و دەرەوە 
ھەلی بۆ دەڕەخســـێنن باجیان لەســـەر 
کەم دەکەنەوە، رۆتیناتیان لەســـەر کەم 
بکەنوە، چونکە لەکوردستان گەر بتەوێت 
مۆڵەتێک دەربکەیت پڕکردنەوەی فۆڕمێک 
ڕەوانەی نۆ فەرمانگە دەکرێت و ھەمووی 
دەبێـــت کەشـــفی بۆ بکات و شـــارەوانی 
پارەی ھەڵواســـینی تابلـــۆ وەردەگرێت، 
پارەی خۆڵ وەردەگرێت نازانم لەم وتە 
چۆن سەیری کەرتی گەشتوگوزار دەکرێت 
کە ھەموو کەرتێک ســـودمەندە تیایدا؟! 
بۆیـــە داوا دەکەین حکومـــەت ھەلی کار 
بڕەخسێنێت ھاوکارمان بێت لەدەرەوەی 
ھەرێـــم و عێـــراق گەشـــتیار بھێنیـــن تا 
بیانناسێنین  بەشـــوێنە گەشتیاریەکان، 
نابێت تەنھا پشت بەگەشتیاری خواروی 
عێراق ببەســـتین، دەبێـــت ھەوڵی تەواو 
بدەین گەشـــتیاری وتانی دیکە بھێنین، 
لەکاتێکدا کۆمپانیاکانمان توانای ئەوەیان 
بکرێت و  ھاوکاریـــان  بەمەرجێـــک  ھەیە 

کارئاسانیان بۆ بکرێت".

گەشـــتوگوزاری  بەڕیوەبەرایەتـــی 
ســـلیمانی ئامـــاژە بـــەوە دەکات کـــە 
بۆ ساڵی  بەڕێوەبەرایەتییەكەیان  پلانی 
٢٠٢٣، دانانی بەردی بناخەی " شـــاری 
گەشـــتیاریی دوكان"ە، كە پڕۆژەیەكی 
گەشـــتیاریی گەورەیەو قـــەزای دوكان 
گرنگ  گەشـــتیاریی  ناوەندێكی  دەكاتە 
ئاســـتی ھەرێمی كوردستان و  لەســـەر 

عێراق.

بەپێی ئـــەو ماســـتەرپلانەی لەلایەن 
فاروقـــەوە  کۆمپانیاکانـــی  گروپـــی 
ئامادەکـــراوە، ئـــەم پڕۆژەیە ســـەدان 
نیشـــتەجێبوون و  باخانـــەی  ڤێلـــلاو 
دامودەزگایەكی  ھەمـــوو  گەشـــتیاری و 
پێویســـتی شارێكی ســـەرنجڕاكێش كە 
بتوانێ  كێبڕكێ لەگەڵ شـــارە ســـەوزو 

سەرنجڕاكێشەكانی ناوچەکە بكات.

جگـــە  گەشـــتیارییە  شـــارە  ئـــەم 
یەكـــەی  ھـــەزار   ٣ لەدروســـتكردنی 
نیشـــتەجێبوون و شـــوقە و ڤێلـــلا بۆ 
نیشـــتەجێبوون، لەباخچەی ساوایانەوە 
تێـــدا  زانكـــۆی  كۆلێـــژو  تاوەكـــو 
دروستدەكرێت. شاخەكانی بەتەلەفریك 
دەبەســـتریتەوە بەیەكەوە. لەدووكانەوە 
تاوەكو میوانخانەی ئاشـــوور تەلەفریك 
رادەكێشـــرێت و لەوێوە بۆ سەر شاخی 

سارا".

ئەمبـــەرو  گەشـــتیارییەكە،  شـــارە 
ئەوبەری شـــاخی كۆسرەت دەگرێتەوەو 
دەڕوانێ  بەســـەر بەری مەرگەداو لەوێ 
میوانخانەیەكی ٥ ئەستێرە دەكرێتەوە، 
ھەروەھا شاری یاری و شاری یاریی ئاوو 
بەلەم و ماتۆڕی ئاوو چەند جۆرێكی دیكە 

لە یاریی ھاوچەرخ دروستدەكرێت.

قۆناغـــی یەكەم بە ٢ ســـاڵ كۆتایی 
دێت و قۆناغی دووەمیش دواتر دەســـت 
پێـــدەكات، بـــڕی ٢ ملیـــار دۆلار لەو 

پرۆژەیەدا خەرج دەكرێت. 

بەڕێوەبەری گشـــتی گەشـــتوگوزاری 
ســـلێمانی رایگەیانـــد لەڕۆژانی جەژندا 
زیاتر لە ١٣٩ ھەزار گەشتیار ھاتونەتە 

سنوری پارێزگای سلێمانی.

عەلـــی ڕەئوف، بەڕێوەبەری گشـــتی 
رایگەیاند،  ســـلێمانی  گەشـــتوگوزاری 
"لەمـــاوەی ١٢ تا ٢١ مانگـــی رابردوو، 
١٣٩ ھـــەزارو ٧٢١ گەشـــتیار روویـــان 
لەسنووری پارێزگای سلێمانی کردووە، 
بـــەراورد بەجەژنـــی رەمەزانی ســـاڵی 

رابردوو رێژەی ھاتنی گەشتیار لەسەدا 
٤٠ زیادی کردووە، لەساڵی رابردوودا ٩٦ 
ھەزار و ٩٣٦ ھەزار گەشتیار ھاتبوونە 

سنووری پارێزگای سلێمانی".

ھـــاوکات ئارام شـــوانی، بەڕێوەبەری 
گەشـــتوگوزاری ســـلێمانی رایگەیانـــد 
"لەســـێ رۆژی جەژنـــی رەمەزاندا ٧٥ 
ھەزار گەشـــتیار روویان لە ســـلێمانی و 
کـــردووەو  گەشـــتیارییەکان  ناوچـــە 
زۆرتریـــن شـــوێن کە ســـوودمەندبوون 

رێستۆرانت و  ھۆتێل و  لەگەشـــتیارەکان 
مۆڵەکان بوون، ٪٩٠ی گەشتیارەکانیش 
خەڵکی ناوەڕاســـت و باشـــووری عیراق 

بوون".

راشیگەیاند "داھاتی ئەو گەشتیارانەی 
کە ھاتوونەتە پارێزگاکە نزیکەی حەوت 
ملیـــۆن و ٥٠٠ ھـــەزار دۆلارە، چونکە وا 
مەزەندەی دەکەین کە بە گشـــتیی ھەر 
گەشتیارێک لە گەشتەکەیدا بۆ پارێزگای 

سلێمانی ١٠٠ دۆلار خەرجدەکات".

لایەنـــە پەیوەندیدارەکانـــی کەرتـــی 
گەشـــتیاریی جەغت لـــەوە دەکەن کە 
دۆخی گەشتیاری لەھەرێمی کوردستان 
ســـاڵ بەســـاڵ بەرەو باشـــتر دەچێت، 
لەپێشخستنی كەرتی گەشتیاریدا  بەم 
سســـتییەك ھەیە، ئەویـــش پەیوەندی 
كە  ھەیە  بەدامودەزگاکانی حكومەتەوە 

ھۆکارەکەی "رۆتینی ئیدارییە".

وتەبێژی بەڕێوەبەرایەتی گەشتوگوزاری 
ســـلێمانی لەچەندین بۆنەدا رایگەیاندوە 
کە "حكومەت نەیتوانیوە كارئاســـانی و 
ھاوكاریـــی كەرتی گەشـــتیاری بكات و 
وەبەرھێنانی گەشـــتیاری بكات، چونكە 
رۆتینـــی ئیداریی حكومەتـــی ھەرێمی 
گەشـــتیاریی و  كەرتـــی  كوردســـتان، 
ئیفلیـــج  گەشـــتیاریی  وەبەرھێنانـــی 

كردووە".

بەوتـــەی ناوبراو "بۆ ئـــەوەی كەرتی 
گەشـــتیاری پێشـــبخەین و ھانی ھاتنی 
گەشـــتیاری زیاتر بدەین بـــۆ ھەرێمی 
كوردستان، دەبێت ئاسانكاریی باش بۆ 
وەبەرھێنانی گەشتوگوزار بكرێت، چونكە 
كاریگەری  زۆر  باجـــەكان  زیادكردنـــی 
ھەیە لەپاشەكشەی كەرتی گەشتیاری و 
لەســـانی رابردوودا لەســـلێمانی چەند 
شوێنێكی گەشتیاری بەھۆی زیادبوونی 

باج لەسەریان داخراون."

لەبارەی ئامارەكانی ھاتنی گەشـــتیار 
بۆ سلێمانی، دەڵێت "ساڵی رابردوو بۆ 
ئاھەنگی ســـەری ساڵی ٢٠٢٢ تەنیا ٣٠ 
ھەزار گەشـــتیار ســـەردانی شارەكەیان 
كردبـــوو، بـــەم بۆ ســـەری ســـاڵی 
٢٠٢٣، زیاتـــر لـــە ٤٠ ھەزار گەشـــتیار 
ھاتبوونە ســـلێمانی كە بە پلەی یەكەم 
گەشتیارانی ناوەڕاست و باشوری عێراق و 
بەپلەی دووەم گەشـــتیارانی رۆژھەتی 

كوردستان بوون".

لەساڵی  گەشتیاری  "داھاتی  دەشڵێت 
رابردوودا ١٦٪ زیادیكردووە بە بەراورد 
بەســـاڵی ٢٠٢١و تەنیا لەساڵی ٢٠٢٢دا 
یەك ملیۆن و ١٠٠ ھەزار گەشتیاری زیاتر 

بووە لە ٢٠٢١".

ئەمە لەکاتێکدایە کە کەرتی گەشتیاری 
سەرچاوەیەکی گرنگی داھاتەو دەتوانرێت 
وەک یەکێک لەسەرچاوە سەرەکییەکان 
پشتی پێببەسترێت لەھەرێمی کوردستان 

ئەگەر پەرەی پێبدرێت.

(٢٤) سێ شەممە ٢٠٢٣/٥/١٦ (٢٤) سێ شەممە ٢٠٢٣/٥/١٦

"رۆتینی 
ئیداریی  كەرتی 

گەشتیاری 
ئیفلیج كردووە"

گەشتوگوزاری سلێمانی رۆژانی جەژن
١٣٩ ھەزار گەشتیار ھاتوونەتە سلێمانی



کشتوکاڵ کشتوکاڵ

ئا: زریان محەمەد

بەھۆی دروســـتبونی جۆرێک لەنەخۆشی 
لـــەداری زەیتوندا، بۆ ئەمســـاڵ بەرھەمی 
زەیتون لەھەرێمی کوردســـتان مەترســـی 
لەســـەر ھەیە، خاوەن کارگەکانی زەیتون 
داوا لەلایەنـــە پەیوەندیـــدارەکان دەکـــەن 
ڕێنمایـــی و زانیـــاری پێویســـت لەبـــارەی 
پاراســـتنی بەرھەمـــی زەیتـــون بدرێـــت 
بەجوتیـــاران و ھاوتیـــان، تا ئـــەو جۆرە 

نەخۆشییە کۆنترۆڵ بکرێت.

خاوەنــــی كارگەی زەیتی زەیتونی رانیە، 
ســــابیر رەســــوڵ بەڕۆژنامەی "بازرگانی و 
پیشەســــازی" راگەیانــــد كارگەكەیان دوو 
بەرھــــەم دەخاتــــە بــــازاڕەوە، یەکەمیان 
زەیتی زەیتونە بەڕێژەی ١٠٠٪ سروشــــتی، 
لەگەڵ ســــابوونی زەیتــــون، ناوبراو ئەوە 
روندەکاتەوە کە "لەئێســــتادا داری زەیتون 
بەو  گوڵدایە،  دروســــتبونی  لەســــەرەتای 
پێیەی بەشێکی زۆر لەجوتیاران ئاشناییان 
نیەو ھیچ ھاوکاریی و ڕێنماییەک نیە لەلایەن 
وەزارەتی کشــــتوکاڵ. بۆیــــە ئەمڕۆ داری 
زەیتون لەڕەوشێکی زۆر خراپدایە، چونکە 
جۆرێک نەخۆشــــی لەداری زەیتوندا ھەیە 
کە پێیدەوترێت لۆکــــە (قوتنی)، ئەمەش 
پێویستە دەرمانی بۆ بەکاربھێندرێت پێش 
ئەوەی گوڵ بکات بۆ ئەوەی بەری دارەکە 
نەوەرێنێت، بەمەش بەرھەمی دارەکە زیاتر 
دەبێــــت، بەم بەھۆی نەبونــــی ڕێنمایی و 
پێدانی زانیــــاری بەجوتیاران لەئێســــتادا 
دار زەیتونێکــــی زۆر لەناوچەکــــەدا ھەیە 
کــــە مەترســــیان لەســــەرەو دەبێتە ھۆی 
کەمبونەوەی بەرھەمی زەیتون لەمســــاڵدا، 
زەیتی  لەکارگەکانی  زۆریــــان  لەکاتێکــــدا 

زەیتونی کوردســــتان پشــــت بەم بەرھەمە 
ناوخۆیی و خۆماڵییە دەبەستن".

لەبــــارەی زەیتــــی زەیتونــــەوە دەڵێت 
"لەســــاڵی ڕابردوودا بەرھەمی زەیت وەک 
پێویســــت نەبــــوو، چونکە زەیتــــون کەم 
ببوەوە، ئەو دار زەیتونانەی لەکوردســــتان 
بوکراونەتــــەوەو  ڕابــــردوودا  لەســــانی 
چێنــــراون و لەئێســــتادا گــــەورە بــــوون، 
ھیچیان تایبــــەت نین بــــە بەرھەمھێنانی 
زەیتــــی زەیتــــون و ڕۆن، بۆیــــە کارگــــەی 
ڕانیە بۆ دەســــتکەوتنی زەیتون، پشــــتی 
بەناوخۆی ھەرێم نەبەستووەو ئێمە زەیتون 
لەبەعشــــیقەو دھــــۆک و ئاکــــرێ دەکڕین و 

دەیھێنین بۆ کارگەکەمان".

خاوەنــــی كارگەی زەیتی زەیتونی رانیە، 
کە بەرھەمەکانی بەکوالیتی باش ناسراون 
کار  "حکومــــەت  دەکات  داوا  لەبــــازاڕدا، 
بکات بۆ ڕێنمایی کــــردن و پێدانی زانیاری 
بەجوتیــــاران و ھاوتیان کە دار زەیتونیان 

ھەیە تا ڕێژەی بەرھەمیان زیاد بێت".

لەوەدەکاتەوە  سابیر رەســــول، جەخت 
"كارگەكەیان دەتوانێت رۆژانە ســــێ تۆن 
سابوون بەرھەم بھێنێت، بەرھەمی زەیتونی 
ھاوتییانی سنورەكەش وەردەگرن، بەم 
جوتیــــاران زیاتــــر خۆیــــان زەیتونەكەیان 
دەكــــەن بەزەیت و خۆیان دەیفرۆشــــنەوە، 
لەبەرئەوە بۆ بەرھەمھێنانی زەیتی زەیتون و 
ســــابوونی رانیە، زەیتوون لە شــــارەكانی 

عێراق دەكڕن.
خاوەنی كارگــــەی زەیتی زەیتونی رانیە 
ئامــــاژە بەوە دەکات کە باشــــترین جۆری 
زەیتون لەجۆری زەیتونی سەوزە، ئەو وتی 

كارگەكەمان دوو بەرھەمی تەواو سروشتی 
زەیتی زەیتون و ســــابوونی زەیتون دەخاتە 
بازاڕەوە، كوالێتی ھــــەردوو بەرھەمەکەش 
ھەم زەیت و ھەم ســــابونەکەش زۆر  بەرزو 
سروشــــتییە، خواست لەســــەر زەیتەکەو 
لەشارەكانی  ئێســــتا  سابوونەكەش ھەیە، 
ھەرێمی كوردستان سابوونی رانیە بەچوار 
رەنگی جیاواز بەردەســــتە، كە سابوونێكی 

تەواو سروشتییە".
وتیشی "ســــابوونەكە چەوری ناھێڵێت و 
كڕێشی سەریش لادەبات و بۆ ھەستەوەری 
زۆر باشــــەو لە ١٠٠٪ سروشتییە، ھەروەھا 
بــــۆ زیپكەی دەموچاو باشــــەو رێگرە لەقژ 
لەناوچەكەدا  ســــابوونە  ئــــەو  ھەڵوەڕین، 
بــــەڕۆژ خواســــتی  خواســــتی زۆرەو رۆژ 
لەســــەر زیاتــــر دەبێــــت، لەداھاتوویەكی 
شارەكانی  دەبەینە  بەرھەمەكانمان  نزیكدا 

عێراق".

بەوتەی خاوەنی كارگەی زەیتی زەیتونی 
رانیە، كوالیتی زەیتــــی زەیتوونەكەیان بۆ 
خواردن و چێشــــتلێنان زۆر باشەو بەچەند 
قەبارەیەك بەردەســــتە، زەیتەكە بەرێژەی 
١٠٠٪ سروشــــتییە، ئــــەو وتــــی "ھاوكات 
توانیومانە ھەلی كار بۆ ژمارەیەك ھاوتی 
ســــنوورەكە دابیــــن بكەیــــن و ســــوودیش 
بەجوتیــــاران و بەرھەمھێنەرانــــی زەیتوون 

بگەیەنین".

بەرھەمھێنانی زەیتی زەیتوون لەھەرێمی 
کوردســــتان، یەکێکە لەو بەرھەمانەی کە 
رۆژ بەڕۆژ لەگەشەکردندایە، بەپێی ئاماری 
حکومەتی ھەرێمی کوردســــتان لەئێستادا 
لەڕێگەی حەوت کارگــــەوە ڕۆژانە نزیکەی 
١١٠ تــــۆن زەیتی زەیتــــون بەکوالێتییەکی 

زۆر بــــاش لەناوخۆی ھەرێمی کوردســــتان 
بەرھەمدەھێنرێت.

جگە لــــەو ناوچانــــەی کــــە بەفراوین و 
ساردن، تەواوی خاکی ھەرێمی کوردستان 
بۆ چاندنی زەیتون شیاوەو دەکرێت تێیدا 
بڕوێنرێت و نزیکــــەی ١٣٥٠ جوتیاریش لەو 

بوارە کار دەکەن.
بەم بەرھەمی زەیتون تەنھا لەھەرێمی 
کوردســــتان کەمــــی نەکــــردووە، وتانی 
ئەوروپاشــــی گرتۆتــــەوە بەجۆرێــــک ئەو 
زەیتی زەیتونەی لەوتانی ئەوروپاوە دێتە 

کوردستان نرخیان زیادی کردووە.

 رێکار محەمەد، ھــــاوردەکاری خۆراک و 
بەڕۆژنامەی  ئەوروپا  لەوتانی  پێداویستی 
"بازرگانــــی و پیشەســــازی" وت "لەماوەی 
ســــانی ڕابردودا نرخی زەیتــــی زەیتون 
ھەرزان بوو، بەم ماوەی دوو ساڵە بەھۆی 
ئەوروپاو  لەوتانــــی  کەشــــوھەوا  گۆڕانی 
قەیرانــــی جەنگی ئۆکرانیاو روســــیا نرخی 
زەیتی زەیتون گران بووە، بەکەمی دەست 
دەکەوێت بەھۆی زۆری خواست لەسەری".

وتیشــــی "ئێمە بەردەوام زەیتی زەیتون 
لەوتانی ئەوروپــــا ھاوردە دەکەین، بەم 
بەھۆی گران بونی نرخەکەیەوە لەئێستادا 
کەمتر ھاوردە دەکرێــــت، چونکە لەبازاڕدا 
نرخەکەی  لەبەرئەوەی  کەمتر دەفرۆشرێت 

لەبازاڕو بۆرسەی جیھانی بەرزبۆتەوە".

زەیتی زەیتون داواكاری زۆری لەســــەرە 
بەكاریدەھێنن،  زۆر  خەڵكی  لەكوردستان، 
ھاوتیان بەمەبەستی تەندروستیەکی باش 
زیاتر گرنگــــی بەزەیتی زەیتون دەدەن بۆ 

خواردنەکانیان.

ئا: رێژەن سەردار

ئەندامێکی دەستەی کارگێڕی کۆمەڵەی 
ئاماژە  لەســـلێمانی  خانووی پلاستێکی 
بـــەوە دەکات گرفتی گـــەورەی خانوە 
پلاســـتیکەکان بێ بازاڕییە، ئەو دەڵێت 
"ئەگەر بازرگانانی ناوەڕاســـت و باشوری 
عێراق خەیار نەکڕن، سلێمانی ڕۆژی ١٠ 
تەن خەیاری بەسە بەیەک جوتیار دابین 
دەکرێت، لەکاتێکـــدا لەمانگی حەوت تا 
کۆتایی مانگی نۆ ڕۆژانە ھەزارو ٨٠٠ تەن 
خەیـــار دەچێتە عەلوەی ســـلێمانیەوەو 
ھەمووی دەچێت بۆ ناوەڕاست و باشوری 

عێراق".

ئەمیر دارا، جوتیارو ئەندامی دەستەی 
کارگێڕی کۆمەڵەی خانووی پلاســـتێکی 
بەڕۆژنامـــەی "بازرگانی و پیشەســـازی" 
راگەیاند کە خانووی پلاستیکی دەبێت، 
بۆ ھەمـــوو وەرزەکان بەرھەمی ھەبێت، 
پێچەوانەی ئەو کشـــتوکاڵەی بەشێوازی 
دەشتەکی دەکرێت، بەم ئەوان ناتوانن 
بکـــەن  دەرەوە  بەرھەمـــی  کێبڕکێـــی 
لەوەرزەکانی پایزو زستاندا لەبەرئەوەی 
حکومەتی ھەرێم بڕیارێکی دەرکردووە لە 
مانگی شەشەوە تاکو ٢٠ی مانگی یانزە 
باج دەخاتە سەر بەرھەمی ھاوردە، ئەو 
وتی "لەمانگی یانزە بەدواوە پێویستمان 
بەسوتەمەنی و گەرم کردن ھەیە بۆ ئەوەی 
ناو خانـــوە پلاســـتیکیەکەی پێ گەرم 
بکەیـــن، ئەمەش بەگازو غـــاز ئەکرێت، 
حکومەت ئامادە نیە ھاوکاری جوتیاران 
بکات و باج بخاتە سەر بەرھەمی ھاوردە، 
ئەگەر ئێمە کیلۆیـــەک خەیار بدەین بە 
١٢٥٠ ئینجا دەتوانین غازو ســـوتەمەنی 

بۆ خۆمان دەبین بکەین".
خانـــووە  "لەئێســـتادا  وتیشـــی 
پلاستیکەکان لەھەرێمی کوردستان تەنھا 
شـــەش مانگ بەرھەمیان ھەیەو شەش 
مانـــگ بەتاڵـــن، بەتایبەتی لەســـنوری 
ھەرچەنـــدە  ســـلێمانی،  پارێـــزگاری 
لەگەرمیان بەشیکیان بەرھەمیان ھەیە".

کارگێڕی  دەســـتەی  ئەندامـــەی  ئەم 
کۆمەڵەی خانووی پلاستێکی جەغت لەوە 
دەکات کە ھەموو بەرھەمەکان لەخانووی 
پلاســـتیکیدا دەکرێت، ســـەبارەت بەو 
دەنگۆیانەش کە خانووی پلاســـتیکیان 
نـــاو ناوە کۆماری خەیـــار، ھۆکارەکەی 
کەمتەرخەمـــی  بـــۆ  دەگەڕێنێتـــەوە 
حکومەتی ھەرێم، ئـــەو وتی "حکومەت 
خشتەیەکی داناوە کە سانە ٦٥٠ دینار 
باج دەخاتە سەر خەیاری ھاوردە، باسی 
ئـــەوە نەکـــراوە چەنێک بـــاج دەخرێتە 
ســـەر تەماتەو بیبەرو کاھوو قەڕنابیت و 
قەدەغەش  ئەگـــەر  بڕۆکلی،  کەلـــەرم و 
کرابێت تەنھا لەسەر کاغەزە ئەگینا بازاڕ 
پرە لەبەرھەمـــی ئێرانی، خەیار بەراورد 
بـــە بەرھەمەکانـــی تر کاتێکـــی کەمی 
پێویســـتە لەخانووی پلاستیکیدا بە ٤٥ 
ڕۆژ پێـــدەگات، بـــەم تەماتە ٩٠ ڕۆژی 

دەوێت و کات و تێچوونی زیاترە".
وتیشی "لەسنوری پارێزگاری سلێمانی 

نزیکەی ٢٢ ھەزار خانووی پلاســـتیکی 
ھەیە، جگە لەخەیـــار، تەماتەو  بیبەرو 
باینجـــان دەکران، بەم جوتیاران زیانی 
زۆریان کرد، لەئێســـتادا لەســـەدا ٨٠ی 
خانووە پلاســـتیکەکان خەیارن، ئەگەر 
جوتیارێک زەویەکی زۆر گەورەی ھەبێت 
لەســـەدا ٨٠ی دەکات بەخەیـــار، ئـــەو 
جوتیارانـــەی زەویەکەشـــیان کەمە ھەر 
تەنھا خەیار دەکـــەن، ھۆکاری ئەمەش 
ناشـــارەزایی جوتیارەکانـــە، تاک تاک 
جوتیاری بەتوانـــا ھەیە، من جوتیارێک 
دەناســـم لەخانووی پلاســـتیکیدا مێوی 
چاندووە بۆ گـــە مێوەکەی، بۆ ئەوەی 
لەزستاندا بەرھەمی ھەبێت، لەسەرەتای 
بەھاریش بەرھەمێکی جوانی ھەیە کیلۆی 

٢٥ ھەزار دینار دەکات".

ئەم جوتیارە بـــاس لە گرفتێکی تری 
خانوە پلاستیکەکان دەکات کە ئەویش 
بێ بازاڕییە، ئەو وتی "ئەگەر بازرگانانی 
باشـــوری عێـــراق خەیار  ناوەڕاســـت و 
نەکڕن، سلێمانی ڕۆژی ١٠ تەن خەیاری 
بەســـەو بەیەک جوتیار دابین دەکرێت، 
لەمانگـــی حەوت تا کۆتایـــی مانگی نۆ 
ڕۆژانە ھـــەزارو ٨٠٠ تەن خەیار دەچێتە 
عەلوەی سلێمانییەوە، ھەمووی دەچێت 

بۆ ناوەڕاست و باشوری عێراق".

وتیشی "ڕۆتیناتی حکومەتیش کێشەی 
زۆر گـــەورەی بـــۆ جوتیاران دروســـت 

کـــردووە، تاکو مۆڵەتـــی لێدانی بیرێک 
بێتاقەتمان  بێـــزارو  تـــەواو  وەردەگرین 

دەکەن بەھاتوچۆ کردن و کتاب کردن".

بە  پێشخستن و گەشەدان  بەمەبەستی 
بەرھەمـــی خانووە پلاســـتیکەکان، ئەم 
ئەندامەی دەســـتەی کارگێڕی کۆمەڵەی 
خانووی پلاســـتێکی پێشـــنیاز دەکات 
پێچانەوەو  دەزگایەکی  تایبـــەت  کەرتی 
بەســـتەبەندی دابنێـــت و پێیوایە ئەگەر 
جـــوان  بەشـــێوازێکی  بەرھەمـــەکان 
بپێچرێنـــەوەو بازاڕیان بـــۆ بدۆزرێتەوە 
لـــەدەرەوەی وت گەورەتریـــن خزمەتە 
بەجوتیاران، ئەو وتی "ئەگەر حکومەتیش 
بکاتـــەوەو بەدواداچون  ڕۆتینات کـــەم 

بـــۆ جێبەجێکردنـــی بڕیارەکانی بکات، 
چارەسەر  کێشـــەکان  زۆری  بەشـــێکی 
دەبێت، لەئێســـتادا ھەماھەنگی لەنێوان 
مەرزەکان نیـــە، کە خەیار لەباشـــماخ 
ئۆمەرانەوە  لەحاجـــی  دەکرێت  قەدەغە 
ھـــاوردە دەکرێـــت، ھەماھەنگی لەگەڵ 
حکومەتی عێراق زۆر گرنگ و  پێویستە، 
جوتیارانی عێراق لە مانگی دوو تەماتەیان 
ھەیە، بـــەم حکومەتی ھەرێم لەھەموو 
دەکات،  ھـــاوردە  تەماتە  مەرزکانـــەوە 
لەجوتیارانی  تۆڵـــە  مەقانیش  لەبانـــی 
کوردستان دەکرێتەوە، کاتێک بازرگانێک 
بـــاری خەیار دەبـــات بۆ ناوەڕاســـت و 
باشـــوری عێراق ھەموو بارەکەی لەبانی 
مەقان پێدادەگرن و ســـەیری ژێر بارەکە 
دەکەن، بـــازرگان ھەیە ھەفتەی ســـێ 
جـــار بـــاری پێدادەگـــرن و داوای ناوی 
ئـــەو جوتیارە دەکەن کـــە خەیارەکەی 

فرۆشتوەو بیانوی پێدەگرن".
وتیشی "کەســـێک کە جوتیارە تەنھا 
زەوی ھەیە ناچارە بەردەوام بێت، ئەگەر 
مـــن خـــۆم موچەیەکم ھەبێ یەکســـەر 
واز لەکشـــتوکاڵ کـــردن دەھێنم، من لە 
٢٠٠٨ەوە خانـــوی پلاســـتیکیم ھەیـــە، 
چەندین جار کیلۆی خەیارم داوە بە ٧٥ 
بۆ ١٠٠ دینـــار، بەمەرجێک کیلۆی ٢٥٠ 
دینار لەسەر خۆم دەکەوێت و ھێشتا وازم 

نەھێناوە".

لەساڵی ڕابردوودا 
بەرھەمی زەیت وەک 

پێویست نەبوو، چونکە 
زەیتون کەم ببوەوە، 
ئەو دار زەیتونانەی 

لەکوردستان لەسانی 
ڕابردوودا بوکراونەتەوەو 

چێنراون و لەئێستادا 
گەورە بوون، ھیچیان 

تایبەت نین بە 
بەرھەمھێنانی زەیتی 

زەیتون 

من لە ٢٠٠٨ەوە خانوی 
پلاستیکیم ھەیە، چەندین 
جار کیلۆی خەیارم داوە 

بە ٧٥ بۆ ١٠٠ دینار، 
بەمەرجێک کیلۆی 

٢٥٠ دینار لەسەر خۆم 
دەکەوێت و ھێشتا وازم 

نەھێناوە

مەترسی لەسەر بەرھەمی زەیتون ھەیە لەکوردستان
ڕۆژانە ١١٠ تۆن زەیتی زەیتون لەھەرێمی کوردستان بەرھەمدەھێنرێت

"خانووە پلاستیکەکان لەکوردستان شەش مانگ بەرھەمیان 
ھەیەو شەش مانگیش بەتاڵن"

لەمانگی ٧ تا کۆتایی مانگی ٩ ڕۆژانە ھەزارو ٨٠٠ تەن خەیار دەخەینە عەلوەی سلێمانییەوە

(٢٤) سێ شەممە ٢٠٢٣/٥/١٦ (٢٤) سێ شەممە ٢٠٢٣/٥/١٦

  زەیتی زەیتون خواستی لەسەرە

  خەیار کاتێکی کەمی پێویستە لەخانووی پلاستیکیداو بە ٤٥ رۆژ پێدەگات



ئا: زریان محەمەد

کێڵگـــە  کۆمەڵـــەی  ســـەرۆکی 
پەلەوەریەکانـــی ســـلێمانی و گەرمیان و 
ڕایدەگەیەنێـــت  ڕاپەریـــن  ھەڵەبجـــەو 
"وەزیری کشتوکاڵی ھەرێمی کوردستان 
ماوەی دووساڵە ھاوردەکردنی مریشکی 
بەستوی قەدەغە کردووە، بەم ھەندێک 
لایەنـــی پابەنـــد نابن بەو بڕیـــارەوەو 
بەردەوام ھاوردەکردنی مریشکی بەستو 

دەکرێت و لەبازاڕەکاندا دەفرۆشرێت".

نازم عەبدو جاف، سەرۆکی کۆمەڵەی 
کێڵگە پەلەوەریەکانی سنوری سلێمانی و 
ئیدارەی گەرمیـــان و ھەڵەبجەو ڕاپەرین 
بەڕۆژنامەی "بازرگانی و پیشەســـازی" 
جەخت  بـــەردەوام  "ئێمـــە  راگەیانـــد 
دەکەینەوە لەســـەر پاراستنی بەرھەمی 
لەکەرتی  پشـــتیوانیکردن  ناوخۆیـــی و 
بەرھەمھێنانـــی بەروبومە خۆماڵیەکان، 
بـــەو پێیـــەی پەلـــەوەر توانیویەتـــی 
پڕ  بەزیـــادەوە  ناوخۆیی  پێداویســـتی 
بکاتەوە، بەم ھەتا ئێستا پشتیوانیمان 
ناكرێت تا بتوانین بەردەوام بین و توشی 
زیانـــی زۆر نەبین بۆ بەردەوام بوونمان 

لەزیادکردنی بەرھەمی ناوخۆیی".

ئەمـــە لەکاتێکدایـــە کـــە لیژنـــەی 

کشـــتوکاڵی پەرلەمانـــی کوردســـتان 
داوای لەحکومەتی ھەرێمی کوردســـتان 
کـــردووە، پێداچوونـــەوە بەھـــاوردەی 
مریشکی بەستوو بکەنەوەو ڕێگە نەدەن 
بەقاچاغ و بەبێ باج بھێنرێت، لەبەرئەوەی 
خاوەنی کێڵگە پەلەوەرییەکانی ھەرێمی 
کوردستان لەزیانێکی گەورەدان، ئەوەش 
دەرەوە  مریشکی  ھاوردەکردنی  بەھۆی 

بەبڕی زۆرو نرخی ھەرزان.
پەرلەمانـــی  کشـــتوکاڵی  لیژنـــەی 
کوردســـتان ئـــەوەش رون دەکاتـــەوە 
کـــە ھەرچەندە وەزارەتی کشـــتوکاڵی 
رایگەیانـــدووە  ھەرێـــم  حکومەتـــی 
ھاوردەکردنـــی مریشـــکی بەســـتومان 
بەڕێـــگای  بـــەم  قەدەغەکـــردووە، 
دەروازەکان و ھاوشێوەی کاکانی دیکە 
بەڕێگەپێدانی تایبەت مریشکی بەستوو 
ھـــاوردە دەکرێـــت، لە کاتێکـــدا ھیچ 
نرخی  ئەوەش  لێوەرناگیرێت  باجێکیان 
مریشـــک و بەرھەمی ناوخـــۆ بەتەواوی 
دەشکێنێت و زیان بە خاوەن کێڵگەکان 
دەگەیەنێـــت. ئەمـــە لەکاتێکدایـــە کە 
لەھەرێمی کوردستان زیاتر لەسێ ھەزار 
کێڵگەی پەلەوەریی ھەیە کە زۆرینەیان 
بەھـــۆی زیانـــی زۆرەوە نزیکن لەوەی 

دایبخەن.
پەرلەمـــان  کشـــتوکاڵی  لیژنـــەی 
داوەتە  داواکارییـــان  کـــە  رایگەیاندوە 

ســـەرۆکایەتیی پەرلەمـــان تاوەکو داوا 
ھاوردە  مریشـــکی  بـــکات  لەحکومەت 
ڕێگـــەی پێبدرێت بەفەرمـــی بھێنرێت، 
بەم باجـــی بخرێتەســـەر، نەک وەک 
ئێســـتا کە دەھێنرێـــت بەڕێگەپێدانی 

تایبەت و باجیشی لەسەر نییە.

لەمبـــارەوە، نـــازم عەبـــدو جاف، 
سەرۆکی کۆمەڵەی کێڵگە پەلەوەریەکانی 
سنوری ســـلێمانی و ئیدارەی گەرمیان و 
ھەڵەبجـــەو ڕاپەرین، وتـــی  "وەزیری 
کشتوکاڵ ماوەی دوو ساڵ و نیوە ھاوردە 
کردنـــی مریشـــکی بەســـتوی قەدەغە 
کردووە، بەم بەداخەوە ھەندێک لایەنی 
پەیوەندیـــدار ھـــەن جێبەجێی ناکەن و 
پابەند نیـــن بەو بڕیـــارەی وەزیرەوە، 
ھەتا ئێســـتا بەردەوام ڕۆژانە مریشکی 
بەســـتوو لەبازاڕەکان لەدھۆک و زاخۆوە 
ھەتا سلێمانی و گەرمیان لەمارکێتەکان و 
بازاڕدا دەفرۆشرێت، کە بەھای خۆراکی 
مریشـــکی بەســـتوو بەڕێژەی لە ٢٠٪ 
دەمێنێتەوە لەکاتێکدا مریشـــکی زندوو 
لە ٩٥٪ بەھـــای خۆراکی دەمێنێتەوە، 
ئەمـــەش بوەتە ھـــۆی زیانێکـــی زۆر 
بـــۆ خـــاوەن کێڵگـــە پەلەوەریەکانی 
کوردســـتان، لەکاتێکدا مریشکی زندوو 
بەشێوەیەکی زانستی دەخرێتە بازاڕەوە 

بەپشکنینی دکتۆری ڤێرتنەری".

گێڵگـــە  کۆمەڵـــەی  ســـەرۆکی 
پەلەوەریەکان دەشڵێت "من بۆ سەرجەم 
بەرھەمھێنانـــی  پرۆژەکانـــی  خـــاوەن 
ھـــەر کەس و  رادەگەیەنـــم،  مریشـــک 
لایەنێک گـــەر عەلەفی خراپ و جوچکی 
خـــراپ و دەرمانـــی خراپ و فاکســـینی 
خراپی پێدان، بەھیچ شـــێوەیەک پارە 
کۆمپانیایانەی  ئـــەو  بەخاوەنی  نەدەن 
کـــە جوچکەکـــە یـــان عەلەفەکە یان 
دەرمانەکـــەی پێـــداون، چونکە ئەوانە 
شـــتی خـــراپ و کوالێتی نزمیـــان داوە 

بەخاوەن کێڵگە پەلەوەریەکان".

لەھەرێمـــی کوردســـتان توانـــدراوە 
خواستی بازاڕ بەمریشکی زندوو لەلایەن 
خاوەن پرۆژەکانی بەرھەمھێنانی مریشک 
پڕبکرێتەوە بەقسەی سەرۆکی کۆمەڵەکە 
توانای ھەناردەکردنی مریشکیان ھەیە.

نـــازم عەبدو جـــاف، جەختی لەوە 
کردەوە"لەئێستادا ھەر کیلۆیەک مریشک 
لەناو ھۆڵی کێڵگە پەلەوەریەکاندا بەدوو 
ھەزارو ١٠٠ دینارە، بەم ھەر کیلۆیەک 
ســـێ ھەزار دینار لەسەر خاوەن پڕۆژە 
دەکەوێـــت کە ھەر کیلۆیـــەک زەرەری 
ھـــەزار دینـــارە بـــۆ خاوەن پـــڕۆژەو 
حکومەتی ھەرێم ھەتا ئێستا ھیچ جۆرە 
ھاوکارییەکی نەکردوین، لەکاتێکدا ئێمە 

ئاسایشـــی خۆراکمان دروســـتکردووە، 
بەم ســـەیرە حکومەتـــی ھەرێم ھیچ 
بازاڕێکی بۆ نەکردوینەتەوە کە بتوانین 
بەردەوام بین لەبەرھەمھێنانی مریشکی 

زیندوو".

سەرۆکی کۆمەڵەی کێڵگە پەلەوەریەکان 
دەربـــارەی کارگەکانی عەلەف  و جوجك 
ھەڵھێنـــەرو کۆمپانیاکانـــی دەرمان و 
لەکوردستان  "لەھەرێمی  وتی  ڤاکسین، 
٣٨ کارگـــەی عەلەفمـــان ھەیە کە ھەر 
یەکەیان کوالێتی جۆرێکەو نرخەکەشی 
جۆرێکە، بەداخـــەوە ھیچ چاودێرییەک 
دارەکانەوە  پەیوەنـــدی  لایەنە  لەلایەن 
نییـــە، نزیکەی ٤٥ بـــۆ ٥٠ ھەڵھێنەری 
جوچکمان ھەیە کە لە ٢٠٪یان جوچکی 
خـــراپ دەدەن بەخـــاوەن پـــڕۆژەکان 
کـــە کوالێتیـــان بەرز نیـــەو ھەریەکەو 
بەنرخێک، بەسەدان کۆمپانیای دەرمان و 
ھەیە  کوردستان  لەھەرێمی  فاکسینمان 
کە ھەریەکەیان بەجۆرێک بەکوالێتیەکی 
جیـــاواز دەیدەن بەخـــاوەن پڕۆژەکان 
لەھەرێمی کوردســـتاندا، بۆیە داواکارم 
لایەنە پەیوەندیدارەکان بێنە سەرخەت و 
ئەم کێشـــەو گرفتانەمان بۆ چارەسەر 
بکەن، ئەگەر نەیـــەن بەدەمانەوە ئەوا 
بەدڵنیاییەوە خاوەن پڕۆژەکان بایکۆت 

دەست پێدەکەنەوە".

خاوەنی کێڵگە 
پەلەوەرییەکانی ھەرێمی 

کوردستان لەزیانێکی 
گەورەدان، ئەوەش 

بەھۆی ھاوردەکردنی 
مریشکی دەرەوە بەبڕی 

زۆرو نرخی ھەرزان

پەلەوەر کشتوکاڵ

كۆمەڵەی کێڵگە پەلەوەریەکان: 
وەزیری کشتوکاڵ ھاوردەکردنی مریشکی بەستووی قەدەغە 

کردووە، بەم ھەر دەھێنرێت

(٢٤) سێ شەممە ٢٠٢٣/٥/١٦ (٢٤) سێ شەممە ٢٠٢٣/٥/١٦

ئا: رێژەن سەردار
 

بەڕێوەبەرایەتی  بەرێوبـــەری  جێگری 
کشـــتوکاڵی ســـلێمانی ئامـــاژە بـــەوە 
دەکات ســـاڵ بەساڵ ســـلێمانی رێژەی 
بەرھەمھێنانی لەبواری کشتوکاڵدا زیاتر 
دەبێـــت، ئـــەو دەڵێت "چەند ســـاڵێک 
لەمەوبـــەر ٧٠ بۆ ٨٠ پـــڕۆژەی پەلەوەر 
لەســـنوری پارێزگای ســـلێمانی ھەبوو، 
ئێستا ٥٤٠ پرۆژە ھەیە، ئێستا ٢٢ ھەزار 
ھەیەو  لەســـلێمانی  پلاستیکی  خانووی 
لەمانگـــی چـــوارەوە بۆ مانگـــی یانزە، 
٨٥٪ی بەرھەمە کشـــتوکاڵیەکانی بازاڕ 

بەروبومی کشتوکاڵی خۆمانە".

جوتیار خالید، جێگـــری بەڕێوەبەری 
بەڕێوەبەرایەتی کشـــتوکاڵی ســـلێمانی 
ســـەبارەت بەو خولەی کـــە بەم دواییە 
فێتێنەری و  ئاژەڵ و  لەبوارەکانی سامانی 
ڕووەکی و ســـامانی ماســـی بە بەشداری 
زیاتر لە ٣ ھـــەزار کەس کردویانەتەوە، 
بەڕۆژنامـــەی "بازرگانی و پیشەســـازی" 

راگەیاند 
ھەرێمی کوردستان و شاری سلێمانی زۆر 
لەبارن بۆ کاری کشتوکاڵی، لەکوردستان 
دەستی کارمان زۆرەو پێویستە سەرجەم 
ئەو کەســـانەی کـــە ســـەرقاڵی کاری 
کشتوکاڵین بەپێی یاســـاو ڕێنماییەکان 
سەرپەرشـــتیارێکی کشـــتوکاڵیان بـــۆ 
دابنرێـــت، ئەو وتی "بۆ ئەم مەبەســـتە 
خولێکی راھێنانمان کردەوەو نزیکەی ٦ 
ھەزار کەس فۆرمیان پڕ کردەوە، دواتر 
ئەم شـــەش ھەزار کەســـە، ناوەکانیان 
چووە وەزارەتی کشتوکاڵ و کەم کرایەوە 
بـــۆ ٥ ھـــەزار کـــەس تـــا لەبوارەکانی 
ســـامانی ئاژەڵ و فێتێنـــەری و ڕووەکی و 
ســـامانی ماســـی راھێنانیان پێبکرێت، 
ئێمە فۆرمێکمان بەســـەردا دابەشکردن و 
پڕیان کردەوە لەو بوارانەدا، سەرەنجام 
نزیکەی ٣ ھەزارو ٤٠٠ کەس بەشداریان 

لەخولەکەدا کرد، خولەکە بەخۆبەخشی 
کـــرا بەبێ ئەوەی ھیـــچ بودجەیەکی بۆ 
تەرخـــان بکرێـــت بۆ ماوەی ســـەد ڕۆژ 
وانە بەفێرخوازان وترایەوە، کە بەشێک 
لەوانەکان پڕاکتیکی بوون، تاقیکردنەوە 
ئەنجام ئەدرا، ئەو کەسانەی کە خێزان و 
منداڵیـــان ھەبـــوو لەلایـــەن وەزارەتی 
کشـــتوکاڵەوە دەخرانە پێشـــەوە تاکو 
لەکێڵگـــەکان و پڕۆژە کشـــتوکاڵییەکان 

وەک سەرپەرشتیار کار بکەن".
وتیشـــی "لەئێســـتادا ئێمە سەرقاڵی 
ئەوەین لەگەڵ پڕۆژەکانی کەرتی تایبەت 
قســـە بکەین، ھەوڵیش دەدەین لەکاتی 
نوێکردنەوەی مۆڵـــەت بیکەنە مەرج کە 
سەرپەرشـــتیارێک  پـــڕۆژەکان  خاوەن 

دابمەزرێنن". 
جێگری بەڕێوەبـــەری بەڕێوەبەرایەتی 
رون  ئـــەوە  ســـلێمانی  کشـــتوکاڵی 

دەکاتـــەوە کە بوارەکانـــی خولە بریتی 
بوون لەپیشەســـازی خۆراک و ســـامانی 
ئاژەڵ و فێتەرنەری و ســـامانی ماســـی و 
پاراســـتنی ڕووەک و بـــواری خاک و ئاوو 
باخداری و کشتوکاڵی داپۆشراوو ڕووەکە 
جوانکارییەکان، مەرج بوو بەشـــدار بوو 
دەبێت دەرچوی بەشـــێکی کشـــتوکاڵی 
بێت، ئەو وتی "بەیاسا مەرجە کە دەبێت 
بەشـــداربوانی خولەکە دابمەزرێن، بەم 
خاوەن پڕۆژەکانی کەرتی تایبەت دەڵێن 
ئەگەر بازاڕ جێگیـــر نەبێت دامەزراندنی 
ئەو سەرپەرشتیارانە دەبێت بە بارگرانی 
بۆمـــان، ئەم قســـەیەش ڕاســـتە، بۆیە 
پێویســـتە ھـــەوڵ بدەین بـــازاڕ جێگیر 

بکەین".
وتیشـــی "ھەرێمی کوردستان و شاری 
سلێمانی زۆر لەبارن بۆ کاری کشتوکاڵی، 
ئێمـــە دەســـتی کاریشـــمان زۆرە، لە 

پارێـــزگاری ســـلێمانی ھـــەزاران کەس  
ھەلی کاریـــان لەکەرتی کشـــتوکاڵ بۆ 
دابین کراوە، ساڵ بەساڵ ئەم ژمارەیەو 
رێژەی بەرھەمھێنان زیاتر دەبێت، چەند 
ســـاڵێک لەمەوبەر ٧٠ بـــۆ ٨٠ پڕۆژەی 
پەلەوەر لەســـنوری پارێزگای سلێمانی 
ھەبوون، ئێستا ٥٤٠  پڕۆژە ھەیە، ئێستا 
٢٢ ھەزار خانووی پلاستیکی لەسلێمانی 
ھەن و لەمانگی ٤ بۆ مانگی ١١ لە٨٥٪ی 
بەرھەمە کشتوکاڵیەکانی بازاڕ بەروبومی 
کشتوکاڵی خۆمانە، پارێزگاری  سلێمانی 
گەنمیش  ھێنانـــی  بەرھـــەم  لەبـــواری 
پێشـــەنگە، ســـانی ڕابردوو ١٠ ھەزار 
کەس لەبواری کســـتوکاڵ کاریان دەکرد 
ئێســـتا ١٠٠ ھەزار جوتیـــار کاری تێدا 

دەکات".

جێگری بەڕێوەبـــەری بەڕێوەبەرایەتی 

کشتوکاڵی سلێمانی جەغت لەوە دەکات 
کە ھاوردە کردن ھەمیشـــە کەموکورتی 
ناگەیەنـــێ، چونکـــە ولاتانـــی گەورەو 
بەتوانای وەک ئەمریکاو چین و ڕوسیاش 
بەرھەمی دەرەکـــی ھاوردە دەکەن، ئەو 
وتی "وتێـــک کە کای دەرەوە ھاوردە 
دەکات مانای ئـــەوە نیە ناتوانێت خۆی 
بەرھەمھێن بێت، ئێمەش دەکرێت گرەو 
لەســـەر کوالیتی کای خۆمان و باشـــی 
بکەین لەڕووی تەندروستییەوە بۆ ئەوەی 
رکەبەریـــی بەرھەمـــی کوالیتـــی نزمی 

دەرەوەی پێبکەین".

وتیشی "ئاوەدان نەکردنەوەی لادێکان و 
تەلەبەند کردنی زەوییە کشتوکاڵییەکان و 
کردنیـــان بەباخـــی تایبەتـــی بۆ کات 
بەسەربردن، زیانی زۆر گەورەی لەکەرتی 

کشتوکاڵ و ئاژەڵداری داوە".

ئاوەدان نەکردنەوەی 
گوندەکان و تەلەبەند 

کردنی زەوییە 
کشتوکاڵییەکان و کردنیان 

بەباخی تایبەتی بۆ 
کات بەسەربردن، زیانی 
زۆر گەورەی لەکەرتی 
کشتوکاڵ و ئاژەڵداری 

داوە

سلێمانی: ١٠٠ ھەزار کەس لەبواری کشتوکاڵدا کار دەکەن

 ئەمساڵ ساڵی شوتییە

  لەئێستادا هەر کیلۆیەک مریشک لەناو هۆڵی کێڵگە پەلەوەریەکاندا بەدوو هەزارو ١٠٠ دینارە



سروشــــتی مــــرۆڤ ھەر لەســــەرەتاوە 
جۆرێک لەھەرەوەزی خۆڕسک لەنێوانیادا 

ھەبووە ئەوەش لەبەر دوو ھۆکار: 
یەکــــەم، بۆ بەرگــــری لەخۆیــــان لەو 
مەترســــیانەی کە ڕوبەڕویــــان بوەتەوە، 
چ پەلاماردانیــــان لەلایــــەن دوژمــــن یان 
یان ھەوڵدانیان  مەترسیە سروشتیەکان، 
بۆ دابین کردنی بژێوی ژیانی ڕۆژانەیان. 
دیــــارە لەســــەرەتاوە ڕاوە نیچێر بووە، 
دوای ئەوە دەستیان کردوە بەکشتوکاڵ و 
لەھــــەرەوەزی  جۆرێــــک  ئاژەڵــــداری و 
بەردەوام  ئەمە  بەدیدەکــــرا،  لەنێوانیاندا 
بوە تا ســــەدەکانی ناوەڕاست لەئەوروپا 
بەگشتی و لەبەریتانیاو فەرەنساو ئەڵمانیا 
بەتایبەتــــی. تــــا ڕادەیــــەک خەڵکانیک 
لەتوێژەران و کۆمەڵناســــان ھەوڵیان داوە 
جۆرێک لەتیۆری تایبەتــــی بۆ دابڕێژن، 
بەتایبەت لەسەرەتای سەدەی نۆزدەیەم، 
دەتوانین ئەمەش بەسەرەتای  بزوتنەوەی 

ھەرەوەزی نوێ دابنێین.
دیارە شۆڕشــــی یشەسازی بووە مایەی 
مەترســــییەکی گەورە لەسەر چارەنوسی 
کرێکاران و پیشەوەران و خەڵکانی ھەژار، 
ئەمەش لەئەنجامدا بووە تێکدانی سستمی 
دەرەبەگایەتــــی و ســــەرھەڵدانی چینێکی 
نــــوێ لەنــــاو کۆمەڵــــگا بەنــــاوی چینی 
پڕۆلیتاریا، ھەرچەندە جۆرێک لەشێوازی 
ھەرەوەزی بەشێوەیەکی سادە لەنێوانیان 
بەدیدەکرا، لەئووروپا وەکو چۆن لەھەموو 
جیھان ھەبو، بەم شۆڕشی پیشەسازی 
پاڵنەریکی گــــەورە بوو بــــۆ پێکھینانی 
لەبوارە  ھەرەوەزی  کۆمەڵەی  بزوتنەوەی 

جیاجیاکانی ژیاندا.
لــــەو بیرمەندانــــەی کــــە خاوەنی ئەم 
بیرۆکەیە بــــوون و بەباوکــــی بزوتنەوەی 
"ڕۆبەرت  دائەنرێــــن  نــــوێ  ھــــەرەوەزی 
ئۆین"و "شارل فوری" بوون، ھەردووکیان 
لەفەرەنســــا لەدایــــک بــــوون. ھەرچەند 
ھەردوکیان ســــەر بەھەمــــان خوێندنگای 
بێئەوەی  بەدابــــڕان و  بــــەم  ئابوریــــن، 
ھەبێت، سەودای  بەیەکەوە  پەیوەندییان 
ھەروەھــــا  بــــوون،  ئــــەم جونەوەیــــە 
لەســــاڵی ١٨٤٤ کەوتە  نوســــینەکانیان 
بەردیدەی خوێنــــەران، بەوەش توانییان 
یەکەم کۆمەڵەی ھــــەرەوەزی بەکاربەری 
سەرکەوتو دابمەزرێنن. ھەر بەو شێوەیە 
جۆرەھا کۆمەڵەی ھەرەوەزی لەئەڵمانیاش 
پەیــــدا بوو. ســــەرھەڵدانی ئــــەم جۆرە 
کۆمەڵە ھەرەوەزیانە بەپێی پێویســــتی و 
خواســــتی ھەر وت و شارێک دادەمەزرا، 
نیشــــتەجێ  ھەرەوەزی  کۆمەڵەی  لەوانە 
بەکاربەرو  ھــــەرەوەزی  کۆمەڵەی  بوون و 
کشــــتوکاڵی.  ھــــەرەوەزی  کۆمەڵــــەی 
لەھەندی جێــــگاش کۆمەڵەی ھەرەوەزی 
ماســــیگران و گواســــتنەوەو بەبازاڕکردن، 
تا رادەیەک ئەم کۆمەنە بەشــــێوەیەک 
گەشەیان کرد سنوری وتانیشی بەزاند، 
دامەزراندنی ھاوپەیمانێ ھاریکاری  وەکو 

نێودەوڵەتی لە لەندەن لەساڵی ١٨٩٥.
دەبێت ئــــەو ڕاســــتیەش بزانین ڕۆڵی 
بوبونــــەوەی تیۆری سۆشیالیســــتی لە 
ئەوروپا لەو سەردەمە ڕۆڵێکی بەرچاوی 
ھەبــــوو بــــۆ دامەزراندنی ئــــەم کۆمەڵە 
لەســــاڵی  لەبەریتانیــــا  ھەرەوەزیانــــە، 
١٧٦٩ یەکــــەم کۆمەڵــــەی ھــــەرەوەزی 
نیشتەجێبون دەســــتی بەکارەکانی کرد، 

ھەر لەو ســــەردەمە چەندیــــن کۆمەڵەی 
ھەرەوەزی لــــەو وتە دامــــەزران، وەک 
کۆمەڵەی کۆڵبەران و رســــتن وچنین، بەو 
شــــێوەیە ســــەدان کۆمەڵەی ھەرەوەزی 
دامــــەزرا لەبەریتانیــــا، ئــــەم کۆمەڵــــە 
ھەرەوەزیانــــە بەوەوە نەوەســــتان بەڵکو 
کارگەیان کڕی بۆ ئــــەوەی بەڕھەمەکەی 
بەھەرزان بفرۆشن و قازانچەکەشی دابەش 
بکــــەن بەســــەر کرێکارانــــی کارگەکان. 
ھەروەھا ھەڵســــان بەدانانی سســــتمێک 
نوێی ھــــەرەوەزی بەشــــێوەیەک ھەموو 
پێداویستیە کشــــتوکاڵیەکانیان بۆ دابین 
دەکرا، وێڕای ئەوەش ھەموو پێویســــتی 

ژیانیشیان مسۆگەر کرا.
جگە لەو ھەموو چالاکیانە ئەنجامیاندا 
ھەوڵدرا لەچەندین ســــەنتەری زانســــتی 
گەشــــەپێدانی  بۆ  بکرێــــت  توێژینــــەوە 
کۆمەڵــــە ھەرەوەزییەکان،  جونــــەوەی 
یەکێــــک لەوانە دکتۆر ولیــــام گنج بوو، 
لەســــانی نێــــوان ١٧٨٦- ١٨٦٥ توانی 

ھەموو تیۆرەکانی پراکتیزە بکات.
دەبێــــت ئــــەو ڕاســــتیەش بزانین ئەم 
کۆمەنە لەبەر ڕوشــــنایی ئامانجەکانیان 
لــــەڕووی پێکھاتەوە جیا بــــوون، لەبەر 
گرنگی ڕۆڵی ئــــەم کۆمەڵە ھەرەوەزیانە 
لەگەشــــەپیدانی ئابوری وت، حکومەتی 
بەریتانیــــا کۆمەڵێک یاســــاو رێنماێی بۆ 
دەرکردن، ھەر لەو سەردەمەدا ڕۆژنامەی 
تایبەت بەکۆمەڵە ھەرەوەزییەکان دەرکراو 
دامەزرا،  ژنانیش  ھــــەرەوەزی  کۆمەڵەی 
گرنگی بەپێگەی ژنــــان دا لەکارگەکان و 
رۆڵــــی ھەبوو لەبەخێوکردنــــی منداندا، 
ئــــەم بــــەرەو پێشــــچوونەی بزوتنەوەی 
ھەرەوەزی وایکرد لەســــەرەتای سەدەی 
نــــۆزدە، یەکەم حزبــــی تایبەت بەخۆیان 
بزوتنەوەی  گەشــــەکردنی  دابمەزرێنــــن، 

ھەرەوەزی ئەڵمانیاشی گرتەوە. 
ئــــەم جۆرە بزوتنەوەیش روســــیای لێ 
بێبەش نەبوو بەشــــێوەیەک لەناوەڕاستی 
ســــەدەی نۆزدەیــــەم چەندیــــن ڕۆژنامە 
بوکرایەوە رۆڵی کاریگەریان ھەبوو لەم 
بوارەدا، لەڕوسیای ئەو سەردەمە چەندێن 
بیرمەندو کەسانی خاوەن بۆچوونی تایبەت 
بەم بــــوارە دەرکەوتن و کاریگەری خۆیان 
ھەبــــوو لەدامەزراندنی چەندین کۆمەڵەی 
ھــــەرەوەزی بەمەبەســــتی جیا جیا، ھەر 
لەو وتە کۆمەڵەی ھەرەوەزی کشتوکاڵی 
دامەزا بەنــــاوی (کۆڵخوز)، رۆڵی گەوری 
ھەبوو لەزیادکردنی بەرھەم و بەبازاڕکردنی 
لەبەرئەوەی سۆڤیەت خاوەن سستمێکی 
ئابوریی ســــەنترال بــــوو، بۆیە حکومەت 
بەڕاستەوخۆ دەستی ھەبوو لەگۆڕانکاری 

لەسستمی کۆمەڵە ھەرەوەزییەکان.
بەھەمان شێوە لەبوڵگاریا لەساڵی ١٨٩٠ 
ســــەرەتای یەکەم کۆمەڵــــەی ھەرەوەزی 
کشتوکاڵی لەھەرێمی سوفیا سەریھەڵدا، 
بەدیاریکــــراوی  عەرەبیــــش  لەوتانــــی 
لەولاتی میسر لەســــەر دەستی کەسێک 
بەناوی (عومەر لوتفی) یەکەم کۆمپانیای 
ھەروەھا  دامەزرا.  کشتوکاڵی  ھەرەوەزی 
لەوتی ســــودانیش لەدەیــــەی دووەمی 
کۆمەڵــــەی  یەکــــەم  بیســــت  ســــەدەی 
بەھەمان  دامەزرا،  ھەرەوەزی کشتوکاڵی 
شێوە سوریاش بێبەش نەبوو لەم جۆرە 
چالاکییە. ھەروەھا ئیســــرائیل گرنگترین 
وتی دروستکردنی یەکە ھەرەوەزییەکان 

بووە بەناوی کیبۆتس.
لەعێراقیشدا لەسەرەتای دەیەی دووەمی 
ســــەدەی پێشوو بەشێوەیەکی بەرتەسک 
لەبواری کشــــتوکاڵ کۆمەڵەی ھەرەوەزی 
ســــەریھەڵدا، بــــەم یەکــــەم کۆمەڵەی 
ھــــەرەوەزی جوتیاری کــــە ھاتەکایەوەو 
رۆڵی بەرچاوی ھەبــــوو، دوای دەرچونی 
یاســــای ژمارە ٢٧ لەســــاڵی ١٩٤٤ بوو، 

کە تایبەت بــــوو بەکۆمەڵەی ھەرەوەزی 
جوتیاران. لەبەر ڕوشــــناێی ئەو یاسایە 
یەکەم کۆمەڵەی ھەرەوەزی کشــــتوکاڵی 
لەناوچەی دۆرەی شــــاری بەغدا لەساڵی 
لەچالاکیەکانــــی  کــــە  دامــــەزرا،   ١٩٤٦
جوتیــــاران و  بــــۆ  زەوی  دابینکردنــــی 
دروستکردنی چەند پڕۆژەیەکی ئاودێری و 
دابینکردنــــی پەیــــن و تــــۆو ھەوڵدان بۆ 
دامەزراندنی کیڵگەی بەخێوکردنی ئاژەڵ و 
پەلەوەرو ھەوڵیاندا خولی ھوشــــیاری بۆ 

جوتیاران بکەنەوە.
ھەرچەنــــدە خەڵکانی تــــر ھەن دەڵێن 
یەکــــەم کۆمەڵەی ھــــەرەوەزی جوتیاری 
لەناوچــــەی دوجیلــــەی ســــەر پاریزگای 
کــــوت دامەزراوە لەســــاڵی ١٩٤٧، بەم 
بەداخەوە ئەم دوو ھەوڵە ســــەرینەگرت، 
ھەروەھــــا چەندین ھەوڵی تر لەم بوارەدا 

سەریان نەگرت.
 ئەوەی ئاشــــکرایە تا پێش دەرچونی 
یاســــای ٣٠ى (چاکســــازی کشتوکاڵی) 
کۆمەڵــــەی   ١٦ تەنھــــا   ١٩٥٨ ســــاڵی 
ھــــەرەوەزی کشــــتوکاڵی ھەبــــوون، کە 
ھەبــــوو،  ئەندامیــــان   ١٦٣٦ نزیکــــەی 
ســــەرمایەکەی نەدەگەیشتە ٤٦٠١ دینار 
کــــە پێکھاتبــــوو لە موڵکــــداری بچوک، 
زیاتر ھەوڵــــی ئەوەیــــان دا لەڕێی قەرز 
لەبانکدا، بتوانن پێداویستی خۆیان دابین 
بکەن، ھەر لەئامێری کشتوکاڵی و پەمپی 
ئاودێری و پەین و تۆو، بەھەرحاڵ دەتوانین 
بڵێیــــن بەشــــێوەیەکی کارا ســــەرەتای 
ھــــەرەوەزی  کۆمەڵــــەی  ســــەرھەڵدانی 
کشتوکاڵی ســــەرەتاکەی دەگەڕێتەوە بۆ 
کاتی دەرچونی یاســــای ٣٠ (چاکسازی 
کــــە   ،١٩٥٨ لەســــاڵی  کشــــتوکاڵی) 
لەخاڵەکانی ٣١ تا ٣٥ لەبڕگەی دووەمی 
یاســــاکە ئاماژە بەدامەزراندنی کۆمەڵەی 
ھــــەرەوەزی دەدات بەشــــێوەیەکی ڕون و 
ئاشــــکاراو جەخت دەکات لەئەندامبوونی 
ئەو کەســــانە کە ســــوودمەند دەبن لەم 
یاســــایەو دەبنــــە خــــاوەن پارچەیەکی 

زەوی.
بــــۆ  پەوەندیمــــان  ئــــەو  لەمــــەوە   
دامەزراندنــــی  لەنێــــوان  دەردەکەویــــت 
يەکێتی گشــــتی کۆمەڵە ھەرەوەزیەکانی 
جوتیاران لەعێراق (اتحاد العام للجمعيات 
الفلاحية التعاونية في العراق)و دەرچونی 
یاسای (چاکسازی کشتوکاڵی) ژمارە ٣٠ 
لەساڵی ١٩٥٨ ھەروەھا یەکەم کۆنگرەی 
جوتیاران لە١٥ مانگی چواری ساڵی ١٩٥٩ 
لەھۆڵی ســــینەما خیام بەسترا، بەوەش 
یەکــــەم ھەنگاو نرا بــــۆ کاری ھەرەوەزی 

لەناو جوتیــــاران، کە چەلاکیەکانی زیاتر 
لە ٥٥ ســــاڵ بەردەوام بوو. بەمەیشەوە 
کوتایی نەھات بەڵکو چەند یاسایەکی تر 
دەرچــــوون بۆ دانانی چوارچێوەی کار بۆ 
کۆمەڵە ھەرەوەزییەکان، لەوانە  یاســــای 
٧٨ لەساڵی ١٩٥٩و یاسای ١٣٩ لەساڵی 
١٩٥٩و یاســــای ٤٣ لەساڵی ١٩٧٧، کە 
لەساڵی ٢٠٠٢ کار بەو یاسایە ڕاگیراو ھەر 
لەو ساڵەدا یاسای ژمارە ٥٦ دەرکرا، بەم 
رژێم دوای چوارمانــــگ لەناوچوو، لەبەر 
ئاڵــــۆزی بارودۆخی عێراق تا ٢٠١١/٤/١٠ 

کارو چالاکیان ڕاوەستا. 
ئەمەی باســــمان کرد مێــــژووی دوورو 
نزیکــــی بزوتنــــەوەی جوتیاریــــی بــــوو 
لەجیھــــان و عێراق، لێــــرەدا ئەوەی جێی 
پرســــیارە: ئایــــا کۆمەڵــــە ھەرەوەزییە 
جوتیارییەکان رۆڵیان ھەبوو چ لەجیھان 
یــــان لەعێراق؟ ئایا لەداھاتودا پێوســــتە 
رۆڵی خۆیان ببینن لەبواری کشتوکاڵی و 

بوارەکانی دیکەدا؟
ئاڕاســــتەی لایەنــــە  ئــــەم پرســــیارە 
پەرلەمانی  حکومــــەت و  بەرپرســــەکانی 
کوردســــتان دەکەین، بۆئــــەوەی گرنگی 
زیاتر بدەن بەم بابەتە، دەبێت ھەوڵبدەین 
چەندین کــــۆڕو کوبوونەوە ئەنجامبدەین و 
ڕاو بۆچونــــی ھەموو لایــــەک وەربگیرێت 
تا بتوانین وەمێکی ڕاســــت و دروستمان 

دەستکەوێت.
بەباشــــی دەزانم لەبەر ڕوشناێی یاسای 
(چاکسازی کشتوکاڵی) ژمارە ٣٠ ساڵی 
١٩٥٨ چەند تێبینییەکی خۆم بخەمەڕوو، 
بێگومان ئەو یاســــایە کاریگەری و گرنگی 
خــــۆی ھەبــــوو لەچەنــــد ڕوویەکــــەوە، 
بەتایبەت لەجیاتی ئــــەوەی زەوی تەنھا 
خاوەنداریەتیەکــــەی بگەڕێتەوە بۆ چەند 
بنەماڵەیــــەک لەســــەر ئاســــتی عێــــراق 
بەگشتی، بەدەرچونی ئەم یاسایە سەدان 
ھــــەزار جوتیــــار بوونە خــــاوەن زەوی، 
لەجیاتــــی ئەوەی بەنانەســــکی لای ئەم 
بنەمانە کار بکەن خۆیان بوونە خاوەن 
بەری رەنج و ماندوبونی خۆیان. ئەو چەند 
خاڵەی ٣١ تا ٣٥ لەبڕگەی دووی یاساکە 
کــــە پەیوەنــــدی ھەبــــوو بەدامەزراندنی 
کۆمەڵەی ھــــەرەوەزی جوتیــــاران بەبێ 
مەبەســــت دانەنرابوو، بەڵکــــو زیاتر بۆ 
ئەوە دانــــرا بوو، یەکەم کاری ھەرەوەزی 
لەناو جوتیاران پەیڕەو بکرێت، بۆ ئەوەی 
کاری ھەماھەنگی ببێتە جیگرەوەی کاری 
جوتیاری  بزوتنەوەی  بەوەش  تاکڕەویی، 
رۆڵــــی خــــۆی دەبینێت بــــۆ دابینکردنی 
لەلایەکی  ماف و خواســــتی جوتیــــاران. 
دیکەشەوە ئەم یاسایە گەورەترین کەلێنی 
تێــــدا بۆ دابەشــــکردنی زەوی بۆ یەکەی 
بچوک، ئەمەش خــــۆی لەخۆیدا رۆڵیکی 
نەرێنی ھەبوو لەپڕوسەی  بەرھەمھینان، 
ھەرچەندە یاساکە ھەوڵی دا بەدامەزراندنی 
کۆمەڵە ھەرەوەزییەکان چارەسەری بکات، 
بەم بەداخــــەوە رۆڵی کاریگەری خۆیان 
نەبینی، ئەمــــەش وایکرد نەک زەوی بەو 
شێوەیەی کە دابەشکرا بمێنێتەوە، بەڵکو 
دوای ئەوەی خاوەن زەویەکە کۆچیدوایی 
کرد، یەکەی زەوییەکان دابەشــــکردەکرا 
بەســــەر نەوەکانی، بەوەش یەکەی زەوی 
زۆرتــــر بچــــوک دەبوەوە، بۆیــــە ئەوەی 
بووە خاوەنی لەبــــەر کەمی ڕوبەرەکەی 
بــــەوەش جۆرێک  پشــــتگوێی خســــت، 
لەئیفلیجی توشی پڕوسەکە بوو، چونکە 
کــــە زەوی ئەوەندە بچوک بوەوە جوتیار 
ئامــــادە نییــــە خزمەتی بــــکات. ئەمڕو 
یەکێک لەکێشە ھەرە گەورەکانی بەردەم 
کشتوکاڵ لەعێراق بەگشتی ئەمەیە بۆیە 
دەبێت دیســــانەوە بیر لــــەوە بکەینەوە 
کۆمەڵە ھەرەوەزییەکان زیندوو بکەینەوەو 

سوود لەئەزمونی وتان وەربگرین.

خشتەبەندی و پۆڵێنکردن  

                              
لەزانســـتی ژمێریـــاری مۆدێرندا دوو 
کۆڵەکەی سەرەکی ھەن کە یارمەتیدەرن 
بۆ ئاســـانکردنی پرۆســـەی ژمێریاریی، 
ئەبێـــت ژمێریـــاری چـــالاک پشـــتیان 
خشـــتەبەندی و  ئەویـــش  پێببەســـتی، 
 Classification and) کردنـــە  پۆڵێـــن 

.(tabulation
(جدولـــة)و  واتـــە  خشـــتەبەندی 
پۆڵێنکردنیش واتە (التصنیف)، باشتر 
وایە سەرەتا پۆڵینکردن پێناسە بکەین و 

پاشانیش بێینە سەر خشتەبەندی.
پۆڵین کـــردن بەواتـــای جیاکردنەوە 

بەشـــێوەیەک کـــە لەگـــەڵ پرۆســـەی 
نمونە  بۆ  بگونجێت،  ژمێریاریەکەمانـــدا 
بمانەوێت لەپرۆســـەیەکی بیناسازی یان 
بازرگانیدا یان ھـــاوردە یان ھەناردەدا، 
پۆڵینـــی کارەکانمـــان بکەیـــن بەپێی 
کوالێتی ئەوا ئەتوانین پۆلێن بکەین و پلە 
دابنێین بەپێی ژمـــارە لەیەکەوە تا ئەو 
بوارەکەوە  پســـپۆڕانی  لەلایەن  پلەیەی 

بڕیاری لەسەر ئەدرێت. 
یـــان بەپۆڵێنی پلەی  (   آ) یان (ب) تا 
دوایی، لەدوای پۆڵینکردن پێویســـتمان 
بەخشـــتەبەندییە کـــە ژمێریـــار ئەبێت 

گرنگی پێبدات.
خشـــتەبەندیش مانـــای ڕێکخســـتنی 
خشتەی پێویست بۆ تۆمارکردنی ھەموو 
ئەو زانیاریانەی پێویستن، لەپلەی کاو 
ڕۆژو کاتی کڕین و فرۆشتن و نرخی کڕین و 
بەھـــای فرۆشـــتن و ھەرچیەکـــی تر کە 
پێویســـت بێت لەو زانیاریانە پەیوەستە 
بەو بابەتەوە، تـــا لەکاتی وردبینی یان 
گەڕانەوە بۆ بابەتێک یان لیستێک یاخود 
فاکتۆرێکـــی کڕین یان فرۆشـــتن، ئەوا 
خشتەبەندی بەکەمترین کات ئەمانباتەوە 

سەر مەبەستەکەی کە ئەمانەوێت.
لێـــرەدا بۆ بەرچاوڕونی بەپێویســـتی 
نمونە:  بھێنینـــەوە،  نمونـــە  ئەزانیـــن 
کۆمپانیایەک (س) کای ھاوردە کردوە 
بەپلەبەنـــدی چوار جـــۆر کوالێتی، ئەوا 
پێویست ئەکات ژمێریار خشتەی تایبەتی 
خۆی ڕێکبخات بەچوار جۆر، واتە دوای 
پۆلین کردنی پلەبەندی کاکان بەچوار 
جۆر، ئەوســـا ئەچێتە خشتەبەندییەوە، 
بەپێـــی پۆڵێنەکـــە لیســـتی جیاوازیان 
بـــۆ ئامادە ئەکرێت بۆ کڕین و فرۆشـــتن 

ھەریەک بەجیا. 

کەواتە لێـــرەدا ئەبێت ئـــەوە بزانین 
پرۆســـەی  دوای  خشـــتەبەندیەکە 
پۆڵینکردنەکـــە دێـــت، نمونەیەکـــی تر 
لەپۆڵێن و خشتەبەندی کە پەیوەندی بەو 
دامازراوانەوە ھەیە کە کارەکانیان زیاتر 
خزمەتگوزاریە، ئەمیش بەھەمان شـــێوە 
ئەبێت پۆڵێنی ئەو خزمەتگوزاریانە بکات 
کە پێشکەشیان ئەکات، پێداویستیەکانی 
گرنگـــی  بەپێـــی  ڕێکبخـــات  خـــۆی 
بواری خەرجی و  لەھەردوو  ھەنوکەییان، 

داھاتدا، پاش پۆڵینکردن خشـــتەی بۆ 
ڕێکئەخرێت بەپێی پێداویســـتی ڕۆژانەو 
پاشـــان ھەفتانەو تا ئەگاتـــە مانگانەو 
ســـانەش، ئەم دو فاکتە کاری ژمێریار 
بەجۆرێک ئاســـان ئەکات کـــە ھەرکات 
حساباتدا،  بەلیستی  بگەڕێتەوە  بیەوێت 
ئەوا بەئاسانی ئەتوانێت بزانێت کام ڕۆژو 
لە چ مانگێک و چ ســـاڵێکدا بایی چەندی 
لـــەکاێ (ب) کڕیوە یان فرۆشـــتوە، 
ئەمـــەش ئەبێتە ئاســـانکاریەکی گەورە 
بۆ گەڕانەوە بۆ حســـاباتی ســـەرەکی و 
زیان و  دەرخســـتنی  ھەروەھا  وردبینی، 
قازانج و بوونی ھـــەر کەمو کورتیەکیش 

ئەگەر ھەبێت.

بەکورتی ئەتوانین بڵێین پۆلێن کردن و 
خشـــتەبەندی دوو کۆڵەکەی ســـەرەکی 
زانستی ژمێریارین کە پێویستە ژمێریاری 
بـــکات و کارەکانی  چـــالاک پیادەیـــان 
خۆی پێ ڕێکبخـــات، ئاواتەخوازین ئەم 
زانیاریانە ســـوودبەخش بـــن بۆ ھەموو 
بەژمێریارییەکی  پێویســـتییان  ئەوانەی 

سەرکەوتوو بێ گرێ ھەیە.

ســـلێمانی یەکێکە لەو شارە دڵڕفێن و 
سەرنجڕاکێشـــانەی کە ھەمـــوو ئەوانەی 
رۆژگارێک تیا ژیاون، یاخود ھەر خۆیان 
خەڵکی ئەم شـــارە بوون و لەم شـــارەدا 
گەورە بوون، چەنـــد دووریش کەونەوە و 
بەجێیبھێڵن، بەم ھێشـــتا ھەر سیحری 
لەیادەوەریانـــدا  ئـــەم شـــارە  جوانـــی 

دەدرەوشیتەوەو ون نابێت.
بەم ئەوەی ئێستا سەبارەت بەم شارە 
جوانە جێی سەرنجە، سلێمانی لەماوەی 
سێ دەیەی رابردوودا بەڕادەیەک لەڕووی 
روبـــەرو چـــڕی دانیشـــتوانەوە گەورەو 
جەنجاڵ بووە، کە خەریکە ئێستا بەشێک 
لەجوانییەکانی لەژاوە ژاوو بێ سەلیقەیی و 

دوکەڵدا دەخنکێت.
ئێمـــەو مانان کـــە تەمەنـــی منداڵی و 
ھەرزەکاریمان لەم شارەدا بەسەربردووە، 
وێنەکە باشـــتر دەبینیـــن و باش دەزانین 
سلێمانی ئێســـتاو جاران، دوو سلێمانی 
تەواو جیاوازن، ھەر لەڕووخۆشی و سادەو 
ســـاکاری و روحـــی پڕ لەگاڵتـــەو گەپی 
خەڵکەکەیەوە بگرە، کە وەک بەشـــێکی 
بەرچاو لەدانیشتوانی ئێستای ئەم شارە 
مڕو مۆچ و بێ سەلیقە نەبوون، تا دەگات 
بەبـــۆن و بەرامەی خۆشـــی کـــۆن و ناو 
بازاڕەکـــەی، کە وەک ئێســـتا پڕ لەخۆڵ 

خاشاک و ترشاو نەبوو! 
رەنگـــە جوانتریـــن دیمەنی شـــاریش 
لەیـــادەوەری کەســـانی ھاوتەمەنی وەک 
مندا، دیمەنی حەوشـــە و بـــەر ھەیوانی 
ماڵەکانـــی ســـلێمانی جـــاران بێت، کە 
لەھەمـــوو ماڵێکـــدا باخچەیەکی رازاوەی 
گەورە یان بچوکی پڕ لەچیمەن و درەخت و 
گـــوڵ و گوڵـــزار ھەبوو، کاتێـــک دەمەو 

ئێوارانـــی ھاوین ئاوڕشـــێن دەکرا، وەک 
کـــوردەواری دەڵێن "ھـــەزار دڵ حەیرانی 
دەبوو"، ھەر حەزت دەکرد تیا دانیشیت! 
ئەوەی ئێســـتا ئەم شـــارەی بەجارێک 
دزێـــوو ناشـــیرین کـــردووە، ئەوەیە کە 
خەریکـــە لـــەڕووی دیزاینـــەوە دەبێتـــە 
جەنگەڵێکی پڕ لەبینای کۆنکرێتی ناڕێک و 
ناقـــۆ، کە ھەموو جوانی ئەو کەژو کێوە 
سانێکی  لێشاردوینەتەوە،  رەنگینانەیان 
زۆر شـــاعیرانی ھەستناسکی ئەم شارە، 
ھـــۆش و ئەندێشـــەی ئێمەیـــان لەســـەر 

جوانپەرستیان پڕ کرد بوو.
سەیر ئەوەیە ئێستا بەشێک لەخەڵکی 
ئەم شـــارەش بەئەندازەیەک بێ سەلیقە 
دەردەکـــەون، کە روبـــەری خانوەکانیان 
ھەرچەندە گەورەش بێت کەچی دێن ھەر 
ھەمووی دەکەن بەپارچەیەک لەکۆنکرێت ، 
بێ ئەوەی بیر لەدروستکردنی باخچەیەکی 
بچوک  یان چیمەنێک بکەنەوە، لەژورەوە 

بەدیار گوڵی دەستکردەوە دادەنیشین!
ئەمە چ مەرگەسات یاخود بەزمەساتێکە 
کە بێ ھیچ پـــلان و بەرنامەیەک بەردەوام 
ژینگـــەو چیمـــەن و سروشـــتی جوانـــی 
دەوروبەری ئەم شـــارە تێکدەشکێنرێت و 
دەکرێـــن بەبینـــای بـــەرزو زەبەلاحـــی 
کۆنکرێتـــی و لەبـــری ئـــەو ســـەوزە گیا 
تیا  دەستکردیان  سروشـــتیانە، چیمەنی 
دروســـت دەکرێت؟! تەنانەت ھەندێکجار 
ھەســـت دەکەیت ئیتر شـــار بـــووە بەو 
شـــوێنەی مرۆڤ ناتوانێ ھەناســـەی تیا 

بدات و ھەناسەدانی تیا تەنگە!
ســـلێمانی وەک ھەموو شـــارێکی ئەم 
دنیایـــە دەکـــرێ روبەرەکـــەی گـــەورەو 
چـــڕی دانیشـــتوانەکەی بەھـــۆی ئـــەو 
روداوە ھەژێنەرانـــەی چواردەورمانی پیا 
تیـــا تێدەپەڕێت، قەرەباڵـــغ بێت، بەم 
پێویســـتە ئەم گەورەبوون و قەرەباڵغییە 
لەسەر حسابی کوشتن و خنکاندنی ژینگەو 
سلێمانی  نەبێت،  جوانییەکانی  سروشت و 
ھەمـــوو رۆژێ گەورەتـــر دەبـــێ، بەم 
گـــەورە بـــوون و جەنجاڵییەکی بێ پلان و 
بێ بەرنامەی تێکەڵ و پێکەڵ و تێکچڕژاوو 

داماڵراو لەجوانیی!

خاڵی مەبەستی من  ئەمەیە: ئەم شارە 
بۆ ئـــەوەی ھەرچی زیاتـــر جوانییەکانی 
لەدەســـت نەدات، پێویستی بەڕێکخستن و 
بەڕێوەبردنێکـــی باشـــترو شایســـتەترە، 

بۆ ئـــەوەی لەمـــە زیاتـــر بەھەڕەمەکی 
روبەرو دانیشتوانەکەی زیاد نەکات، ھەر 
لەدیزاینکردنی خانوو شوقەکانی نیشتەجی 
بوونیەوە بگرە تا دەگات بەڕێکخســـتنی 

گەڕەک و کۆن و ئامێرەکانی گواستنەوەو 
شۆستەو شەقامەکانی ناو بازاڕ و لەھەموو 
ئەوانـــەش گرنگتـــر پێویســـتی بەفراوان 

کردنی پانتایی سەوزاییە.د

بیروڕا بیروڕا

ڕۆڵی کۆمەڵەی ھەرەوەزی لەپێشخستنی کشتوکاڵسلێمانی ئێستاو سلێمانی جاران!

ئاراس عەبدولکەریم مەعروف

سلێمانی وەک ھەموو 
شارێکی ئەم دنیایە 
دەکرێ روبەرەکەی 

گەورەو چڕی 
دانیشتوانەکەی قەرەباڵغ 

بێت، بەم پێویستە 
ئەم گەورەبوون و 

قەرەباڵغییە لەسەر 
حسابی کوشتن و 
خنکاندنی ژینگەو 

سروشت و جوانییەکانی 
نەبێت، سلێمانی ھەموو 

رۆژێ گەورەتر دەبێ، 
بەم گەورە بوون و 

جەنجاڵییەکی بێ پلان و 
بێ بەرنامەی تێکەڵ و 

پێکەڵ و تێکچڕژاوو 
داماڵراو لەجوانیی!

یاسای چاکسازی 
کشتوکاڵی گەورەترین 

کەلێنی تێدا بۆ 
دابەشکردنی زەوی 
بۆ یەکەی بچوک، 

ئەمەش خۆی لەخۆیدا 
رۆڵیکی نەرێنی 

ھەبوو لەپڕوسەی  
بەرھەمھینان

پۆلێن کردن و 
خشتەبەندی دوو 

کۆڵەکەی سەرەکی 
زانستی ژمێریارین کە 

پێویستە ژمێریاری 
چالاک پیادەیان بکات

شەن جەزا کەریم 

ڕوو ل�کوێ بک�ین و ب�ک� ب��ین؟
ئەمڕۆ پیســــبونی ژینگە بوە بەپرســــێکی گرنگ 
لەنیوەندە جیھانیەکاندا، دەیان کۆنگرەو سمینارو 
کۆبونــــەوەی بــــۆ ئەنجام ئــــەدرێ، لێکۆڵینەوەی 
زانستی و ئەکادیمی لەســــەر ئەکرێ بۆ پلاندانان و 
دۆزینەوەی ڕیگەچارەی گونجاو بۆ چارەســــەر یان 
لانیکەم کەمکردنەوەی پیســــبونی ژینگە، ئێمەی 
کوردیش کە نیشــــتمانەکەمان کوردســــتانە بەدەر 

نییە لەو پیسبونە.
بەھێزترین فاکتەر بۆ ئەم کێشــــەیە پلاستیکە، 
ئــــەوەی جێــــی ســــەرنجە حکومەتەکەمــــان زۆر 
بێباکــــە لەو پرســــە، ســــەرەڕای بانــــگ و ھاواری 
زۆرێک لەژینگەدۆســــتان پسپۆرانی بواری ژینگەو 
ئاگادارکردنــــەوەی لایەنــــی بەرپرس لەمەترســــی 
ھەنوکەیی و درێژخایەن، ئەوەی جێگەی پرسیارە 
بەچەندیــــن ڕێگــــەو لەچەندیــــن کەناڵــــەوە پارە 

لەھاوتیان ئەسەندرێ بەناوی جیاجیاوە. 
بۆ نمونە بەناوی ژینگەوە باجێک خراوەتە سەر 
سانەی ئوتۆمبێل، ھەروەھا پابەندکردنی خاوەن 
پڕۆژەکان بەسەوز کردنی پانتاییەک، دانانی بڕێک 
پــــارەی زۆر لەســــەر ھاوتیان بــــۆ کۆکردنەوەی 
خاشاک، دانانی بڕێک پارە لەسەر سەرپێچیکارانی 
ژینگە، کە کۆی ئەو پارانە ئەتوانرێ چارەســــەری 
زۆرێک لەکێشەی ژینگەیی بکات، بەم کاتێک کە 
بەوردی بەدوای ئەم پرسەدا بچین ئەبینین نوقمی 
کەموکوڕییە، گەشــــتۆتە ئاستێکی ترسناک، ھەر 
لەبەرئەوەشە کە ڕەوایە بپرسین: بۆچی حکومەت و 
دەزگا پەیوەندیدارەکان بۆ ھێندە خەمساردن، کە 
ئەم پرسە بەرپرسیارێتیەکی مێژوویی و ئەخلاقیشە 

بەرامبەر بەم نیشتمانەو بەنەوەکانی داھاتوش؟!
کاتێک لەشار دەرئەچین چەندین دیمەنی ناشرین 
لەکەناری ڕێگە سەرەکیەکان، بەتایبەت مێرگەپان، 
ســــیتەک، قەرەداغ ،ئەبینین کە خاشاکێکی زۆری 
لەکیسەی پلاستیک نراو، کەڵەکە کراوە لەکاتێکدا 
کە پلاســــتیک بۆخــــۆی یەکێکــــە لەفاکتەرەکانی 
پیســــبونی ژینگە، بوە بەسەرچاوەیەکی گەورەی 
مێش و مەگەزو مێروو، جۆرەھا بەکتریاو ڤایرۆسی 

زیانبەخش. 
ھەروەھا زیاد بونی ئاژەڵی بێخاوەن، لەکاتێکدا 
ئەو ناوچانە کۆکردنەوەی خاشاکەکەی تەندەرینی 
بۆ کراوە، بەڵێندەری تایبەتی ھەیە کە بەپێی ئەو 
مەرجانەی بۆی دیاریکراوە ئەبێت ئەو کارە ئەنجام 

بدات، ئەی بۆ لێپرسینەوەیان لەگەڵدا ناکرێت؟ 
لێرەوە جێی خۆیەتی بپرســــین: ئایا بەرپرسان 
بەو ڕێگایانەدا تێناپەڕن؟ یان کارمەندانی دەستەی 
ژینگەی بەڕێــــز ڕێیان ناکەوێتە ئەو ناوچانە؟ لای 
ھاوتی ڕون نیە ئەم پرســــە کێ لێی بەرپرســــە، 
شارەوانیەکان؟ پارێزگا؟ قایمقامیەتەکان؟ یاخود 

بەڕێوەبەرایەتی ناحیەکان؟ 
کوردستانەکەی ئێمە روبەرەکەی زۆر گەورە نیە 
ئەگەر دڵســــۆزانە نەیپارێزیــــن بەماوەیەکی کورت 
ئەبێتە حاویەیەکی گەورەی خاشــــاک و لەکۆنترۆڵ 
دەرئەچێــــت، ھەربۆیــــە ھاوتی مافــــی خۆیەتی 
بپرسێت: بۆچی بڕیارێک درا بۆ نەھێشتنی کیسەی 
پلاستیکی بۆ نانەواخانەکان و خواردنە گەرمەکان، 
بەم ئــــەو بڕیارە لەئێســــادا کاڵ بوەتەوە کاری 

پێناکرێ و کەس پابەند نیە پێوەی؟! 
بۆچــــی لەکاتێکــــدا ســــانەی ئوتۆمبێــــل نوێ 
ئەکرێتــــەوە لەمەرجەکانــــی توندوتۆڵیــــدا گرنگی 
نادرێ بەدوکەڵ کێش و ڕادەی دوکەڵی بزوێنەرەکان 
بەتایبەت ئــــەو بزوێنەرانەی بەســــوتەمەنی دیزڵ 

کاردەکەن؟!
ئەمانە نمونەیەکی کەمن لەھۆکارەکانی پیسبونی 
ژینگەو چەندین ھۆکاری تریــــش، ھیچ کەناڵێکی 
ڕاگەیاندن خۆی نادات لەو پرســــە کە لای ھاوتی 

بوە بەپرسیارێکی گوماناوی.
لایەنــــە  تریــــش  واجارێکــــی  لەکۆتاییــــدا 
بەرپرســــیارەکانی لێئــــاگادار ئەکەینەوەو بەمافی 
خۆمانی ئەزانین بپرســــین و بڵێیــــن: ڕوو لەکوێ 

بکەین؟ بەکێ بڵێین؟

دلاوەر عەلی سۆفی    

وەسفی خەلیل ئیسماعیل 

(٢٤) سێ شەممە ٢٠٢٣/٥/١٦ (٢٤) سێ شەممە ٢٠٢٣/٥/١٦

 سل��نی- ب�ردەرکی س�را



دوومین فیســـتیڤاڵی تام لەھەواری شـــاری سلێمانی، بۆ ماوەی چوار رۆژ 
بـــەردەوام بوو، بە بەشـــداری چەندین کۆمپانیای دروســـتکردنی خواردن و 
بە بەشـــداری خانمە دەستڕەنگینەکانی کوردســـتان، کە بەکارە دەستییە  
جوانەکانیان و خواردنە خۆشـــە کوردەوارییەکانیان فستیڤاڵەکەیان جوانترو 

بەتامتر کردبوو. 

  خاوەنی ئیمتیاز            سەرنوسەر                 جێگری سەرنوسەر   بەڕێوەبەری نووسین       سەرپەرشتیاری رۆژنامەوانی                     دیزاین

پیشەسازی سلێ�نی

ندەست بو جوانترین ب بک لپ
پرۆژەی نیشتجبوونی گراند بویڤارد، ل جوانترین و پاکترین شاری 

.مانیدایی سلد ل کپرۆژەی ،راقدایع
گراند بویڤارد ب باشترین شون، زۆرترین سوزایی، برزترین کوایتی 

سردەمیان ب ناوبانگ دەبت. فرستک یکجار ڕوودەدات.
ل گراند بویڤارد نزیکتری ل ھموو شونک.

السليمانية، مستقبل البيئة العراق
 يقع مشروع گراند بويڤارد في أجمل و أنظف مدينة في العراق، و يكون في 
قلب السليمانية. ستشتھر گراند بويڤارد بأفضل موقع، اكثر المساحات 
الخضراء، أعلى مستويات الجودة في التفاصيل. فرصة العمر و لمرة واحدة.

گراند بويڤارد انت أقرب من أي مكان آخر.

راقی عمانی داھاتووی ژینگسل

Central LPG System

Climate Control Thermal Insulation Technology Sound Insulation

Water FiltrationFresh Air Recovery
سیستمی غازی مرکزی

سیستمی ساردی و گرمی عزلی گرما و سرما عزلی دەنگ

سیستمی پاکژکردنوەی ھوا فیلترکردنی ئاو

٧٥٪ باخ و سوزایی
%75 Green Area

 ریکلام

بەتامترین فستیڤاڵ، فستیڤاڵی تام


